
Монгол Улсын Их Хурлын 2021 оны намрын ээлжит чуулганы
Боловсрол, соёл, шинжлэх ухаан, спортын байнгын хорооны
2022 оны 01 дүгээр сарын 17-ны өдөр /Даваа гараг/-ийн
хуралдааны товч тэмдэглэл
 
[bookmark: __UnoMark__11151_2131316772]Боловсрол, соёл, шинжлэх ухаан, спортын байнгын хорооны дарга Г.Дамдинням ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 19 гишүүнээс 14 гишүүн хүрэлцэн ирж, 73.7 хувийн ирцтэйгээр хуралдаан 14 цаг 14 минутад Төрийн ордны “Жанжин Д.Сүхбаатар” танхимд эхлэв.
       	Чөлөөтэй: Г.Амартүвшин, Г.Мөнхцэцэг, Н.Учрал, С.Чинзориг;
Эмнэлгийн чөлөөтэй: Ц.Мөнхцэцэг.

Хэлэлцэх асуудалтай холбогдуулан Улсын Их Хурлын гишүүн, Боловсрол, шинжлэх ухааны сайд Л.Энх-Амгалан Ерөнхий боловсролын дунд сургуулийн түүх, Монгол хэл, уран зохиолын сурах бичгүүдэд үнэлэлт, дүгнэлт өгч, зөвлөмж гаргах үүрэг бүхий ажлын хэсэг байгуулах тухай Байнгын хорооны тогтоолын төслийг хэлэлцэх асуудлын дарааллаас хасах горимын санал гаргав. 

Г.Дамдинням: Улсын Их Хурлын гишүүн Л.Энх-Амгалангийн гаргасан горимын саналыг дэмжье гэсэн санал хураалт явуулъя.

Зөвшөөрсөн: 	  6
	Татгалзсан:    	  6
	Бүгд:			12
50.0 хувийн саналаар дэмжигдсэнгүй.

	Улсын Их Хурлын гишүүн Ж.Чинбүрэнгийн “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав. 

          Г.Дамдинням: Улсын Их Хурлын гишүүн Ж.Чинбүрэнгийн гаргасан горимын саналыг дэмжье гэсэн санал хураалт явуулъя.

	

Зөвшөөрсөн:	  8
	Татгалзсан:		  4
	Бүгд:			12
	66.7 хувийн саналаар горимын санал дэмжигдлээ. 

Г.Дамдинням: Улсын Их Хурлын гишүүн Л.Энх-Амгалангийн гаргасан горимын саналыг дэмжье гэсэн санал хураалтыг дахин явуулъя.

Зөвшөөрсөн:	  7
	Татгалзсан:		  5
	Бүгд:			12
	58.3 хувийн саналаар горимын санал дэмжигдсэн тул уг асуудлыг хэлэлцэх асуудлын дарааллаас хасав.

Нэг.Байнгын хорооны тогтоолын төсөл /Боловсролын тухай хуулийн 42 дугаар зүйлийн 42.1 дэх хэсгийн хэрэгжилтийг хангах, санал, дүгнэлтийн төсөл боловсруулах үүрэг бүхий ажлын хэсэг байгуулах тухай/

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Р.Болормаа, мөн газрын Байнгын хорооны асуудал хариуцсан хэлтсийн Боловсрол, соёл, шинжлэх ухаан, спортын байнгын хороо хариуцсан референт А.Болортуяа нар байлцав.
 
Байнгын хорооны  дарга Г.Дамдинням тогтоолын төслийн талаар танилцуулав.
        
Г.Дамдинням: “Боловсролын тухай хуулийн 42 дугаар зүйлийн 42.1 дэх хэсгийн хэрэгжилтийг хангах, санал, дүгнэлтийн төсөл боловсруулах үүрэг бүхий Ажлын хэсэг байгуулах тухай” Байнгын хорооны тогтоолын төслийг батлах санал хураалт явуулъя. 

	Зөвшөөрсөн: 	  8
	Татгалзсан:    	  4
	Бүгд:			12
	66.7 хувийн саналаар Байнгын хорооны тогтоол батлагдлаа.

Уг асуудлыг 14 цаг 27 минутад хэлэлцэж дуусав.

Хоёр.Байнгын хорооны тогтоолын төсөл /2021 оны намрын ээлжит чуулганы 01 дүгээр сард Боловсрол, соёл, шинжлэх ухаан, спортын байнгын хорооны хэлэлцэх асуудлын цаглавар батлах тухай/

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Р.Болормаа, мөн газрын Байнгын хорооны асуудал хариуцсан хэлтсийн Боловсрол, соёл, шинжлэх ухаан, спортын байнгын хороо хариуцсан референт А.Болортуяа нар байлцав.

Байнгын хорооны  дарга Г.Дамдинням тогтоолын төслийн талаар танилцуулав.

Г.Дамдинням: Монгол Улсын Их Хурлын 2021 оны намрын ээлжит чуулганы 01 дүгээр сард Боловсрол, соёл шинжлэх ухаан, спортын байнгын хорооны хэлэлцэх асуудлын цаглавар батлах тухай Байнгын хорооны тогтоолын төслийг батлах санал хураалт явуулъя. 

	Зөвшөөрсөн: 	  9
	Татгалзсан:    	  3
	Бүгд:			12
	75.0 хувийн саналаар Байнгын хорооны тогтоол батлагдлаа.

Уг асуудлыг 14 цаг 29 минутад хэлэлцэж дуусав.

Гурав.Монгол Улсын 2021 оны төсвийн тухай хууль баталсантай холбогдуулан авах арга хэмжээний тухай 39 дүгээр тогтоолын 1.5  дахь дэд заалт /Төрийн өмчийн ерөнхий боловсролын сургууль, цэцэрлэг, дотуур байрны нүхэн жорлонг орчин үеийн стандарт, шаардлагад нийцсэн ариун цэврийн байгууламжаар солих ажлын санхүүжилтийг “Эрдэнэт” ТӨҮГ-аар нийгмийн хариуцлагын хүрээнд шийдвэрлүүлэн 2021-2022 онд багтаан хэрэгжүүлэх ажлыг зохион байгуулах/-ын хэрэгжилтийг хангах, санал, дүгнэлтийн төсөл боловсруулах үүрэг бүхий ажлын хэсгийн явцын тайлан

Хэлэлцэж буй асуудалтай холбогдуулан Боловсрол, шинжлэх ухааны сайд Л.Энх-Амгалан, Боловсрол, шинжлэх ухааны яамны Төрийн нарийн бичгийн дарга Л.Цэдэвсүрэн, мөн яамны Санхүү хөрөнгө оруулалтын газрын дарга Хуягцогт, Хөрөнгө оруулалтын хэлтсийн дарга Нансалмаа, Барилга, хот байгуулалтын яамны Төрийн нарийн бичгийн дарга С.Магнайсүрэн, Байгаль орчин, аялал жуулчлалын яамны Төрийн нарийн бичгийн дарга Д.Ганболд, Барилга, хот байгуулалтын яамны Нийтийн аж ахуй, инженерийн дэд бүтцийн бодлогын хэрэгжилтийг зохицуулах газрын дарга Г.Цогтсайхан, “Барилгын хөгжлийн төв” ТӨҮГ-ын Барилга байгууламжийн зураг төсөл, магадлалын хэлтсийн дарга Э.Хангал нар оролцов. 

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Р.Болормаа, мөн газрын Байнгын хорооны асуудал хариуцсан хэлтсийн Боловсрол, соёл, шинжлэх ухаан, спортын байнгын хороо хариуцсан референт А.Болортуяа, Хяналт шалгалт, үнэлгээний газрын Хяналт шалгалтын хэлтсийн зөвлөх С.Эрдэнэчимэг, референт К.Пүрэвсүрэн  нар байлцав.
Ажлын хэсгийн явцын тайланг ажлын хэсгийн ахлагч, Улсын Их Хурлын гишүүн Б.Баярсайхан, тогтоолын төслийн талаар Байнгын хорооны дарга Г.Дамдинням нар тус тус танилцуулав.
Ажлын хэсгийн явцын тайлан болон тогтоолын төсөлтэй холбогдуулан Улсын Их Хурлын гишүүн Ё.Баатарбилэг, Ч.Ундрам, Б.Жаргалмаа, Б.Баярсайхан, Ж.Мөнхбат, Т.Энхтүвшин нарын тавьсан асуултад Боловсрол, шинжлэх ухааны сайд Л.Энх-Амгалан, Боловсрол, шинжлэх ухааны яамны Төрийн нарийн бичгийн дарга Л.Цэдэвсүрэн, Барилга, хот байгуулалтын яамны Төрийн нарийн бичгийн дарга С.Магнайсүрэн нар хариулж, тайлбар хийв.
Улсын Их Хурлын гишүүн Ё.Баатарбилэг, Т.Энхтүвшин нар үг хэлэв.

Г.Дамдинням: Монгол Улсын 2021 оны төсвийн тухай хууль баталсантай холбогдуулан авах арга хэмжээний тухай 39 дүгээр тогтоолын 1.5 дахь дэд заалт /Төрийн өмчийн ерөнхий боловсролын сургууль, цэцэрлэг, дотуур байрны нүхэн жорлонг орчин үеийн стандарт шаардлагад нийцсэн ариун цэврийн байгууламжаар солих ажлын санхүүжилтийг “Эрдэнэт” төрийн өмчит үйлдвэрийн газраар нийгмийн хариуцлагын хүрээнд шийдвэрлүүлэн 2021-2022 онд багтаан хэрэгжүүлэх ажлыг зохион байгуулах/-ын хэрэгжилтийг хангах ажлын хүрээнд Байнгын хорооны тогтоолын төслийг батлах санал хураалт явуулъя.
 
Зөвшөөрсөн: 	  9
	Татгалзсан:    	  4
	Бүгд:		   	13
	69.2 хувийн саналаар Байнгын хорооны тогтоол батлагдлаа.
 
Байнгын хорооны хуралдаанаар 3 асуудал хэлэлцэв.
 
Хуралдаан 1 цаг 32 минут үргэлжилж, 19 гишүүнээс 14 гишүүн хүрэлцэн ирж, 73.7 хувийн ирцтэйгээр 15 цаг 46 минутад өндөрлөв.



 

Тэмдэглэлтэй танилцсан:
          	БОЛОВСРОЛ, СОЁЛ,
ШИНЖЛЭХ УХААН, СПОРТЫН
БАЙНГЫН ХОРООНЫ
ДАРГА                                                                   Г.ДАМДИННЯМ
 
          Тэмдэглэл хөтөлсөн:
ХУРАЛДААНЫ ТЭМДЭГЛЭЛ
ХӨТЛӨХ АЛБАНЫ
ШИНЖЭЭЧ                                                           Д.ОТГОНДЭЛГЭР
















МОНГОЛ УЛСЫН ИХ ХУРЛЫН 2021 ОНЫ НАМРЫН ЭЭЛЖИТ ЧУУЛГАНЫ
БОЛОВСРОЛ, СОЁЛ, ШИНЖЛЭХ УХААН, СПОРТЫН БАЙНГЫН ХОРООНЫ
2022 ОНЫ 01 ДҮГЭЭР САРЫН 17-НЫ ӨДӨР /ДАВАА ГАРАГ/-ИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
 
Г.Дамдинням: Байнгын хорооны эрхэм гишүүдийн энэ өдрийн мэндийг ирье. Хуралдвал зохих ирц хүрч, одоо ирвэл зохих 19 гишүүнээс 11 гишүүн ирж, хуралдааны ирц 57.9 хувьтай байгаа учир байнгын хорооны хуралдааныг эхлүүлье. Хэлэлцэх асуудлаа танилцуулъя.
 
Нэг.Боловсролын тухай хуулийн 42 дугаар зүйлийн 42.1 дэх хэсэг, Боловсрол, боловсролын сургалтын байгууллагын барилга байгууламж, техник хэрэгсэл, тоног төхөөрөмж нь багш, ажилтан, суралцагчийн хөдөлмөрийн онцлогт тохирсон, хөгжлийн бэрхшээлтэй суралцагчийн тусгай хэрэгцээнд нийцсэн эрүүл ахуй, аюулгүй байдлын шаардлагыг хангасан байна гэж заасны хэрэгжилтийг шалгаж, санал, дүгнэлтийн төсөл боловсруулах үүрэг бүхий ажлын хэсэг байгуулах тухай асуудал.
 
Хоёр.Ерөнхий боловсролын дунд сургуулийн түүх, Монгол хэл, уран зохиолын хичээлийн агуулгын хүрээ, сурах бичгүүдэд үнэлэлт өгч, санал, дүгнэлтийн төсөл боловсруулах үүрэг бүхий Боловсрол соёл, шинжлэх ухаан, спортын байнгын хорооны ажлын хэсэг байгуулах тухай асуудал.
 
Гурав.Намрын чуулганы нэгдүгээр сард Боловсрол, соёл шинжлэх ухаан, спортын байнгын хороогоор хэлэлцэх асуудлын цаглавар батлах тухай байнгын хорооны тогтоолыг батална.
 
Дөрөв.Монгол улсын 2021 оны төсвийн тухай хууль батлагдсантай холбогдуулан авах арга хэмжээний тухай 39 дүгээр тогтоолын 1.5  дахь дэд заалт, төрийн өмчийн ерөнхий боловсролын сургууль, цэцэрлэг, дотуур байрны нүхэн жорлонг орчин үеийн стандарт шаардлагад нийцсэн ариун цэврийн байгууламжаар солих ажлын санхүүжилтийг “Эрдэнэт” төрийн өмчит үйлдвэрийн газраар нийгмийн хариуцлагын хүрээнд шийдвэрлүүлэн 2021-2022 онд багтаан хэрэгжүүлэх ажлыг зохион байгуулах ажлын хэрэгжилтийг хангах, санал, дүгнэлтийн төсөл боловсруулах үүрэг бүхий ажлын хэсгийн явцын тайлан хэлэлцэнэ.
 
Хэлэлцэх асуудал дээр өөр саналтай гишүүд байна уу? Энх-Амгалан сайд.
 
Л.Энх-Амгалан: Байнгын хорооны гишүүдийнхээ өнөөдрийн амгаланг айлтгая.
 
Энэ хоёрдугаар асуудал дээр тэр түүх, уран зохиол хоёр дахь асуудал үүн дээр ажлын хэсэг байгуулна гэсэн нэг ийм санал байх шиг байна. Тэгээд байнгын хорооноос сурах бичиг бүр дээр ажлын хэсэг байгуулах ер нь ийм практик байхгүй дээ нэгд. 
 
Хоёрт болохоор сая нөгөө сайдын тушаалаар ажлын хэсэг гараад үндсэндээ сурах бичиг, хичээлийн бүх хөтөлбөрүүд дээр ажлын хэсэг гарч ажиллаад тэгээд дүгнэлтүүд нь гарчихсан байгаа байнгын хорооны даргаа. Тэгэхээр үндсэндээ бол яах вэ яг энэ чиглэлээр энэ хөтөлбөрөөр яг яамнаас гарч ажилласан ажлын хэсгийн дүгнэлтүүдийг харин байнгын хороон дээрээ сонссон нь илүү дээр байх болов уу гэж бодож байна. Тэгэхгүй бол хоёр ажил давхцаад. Ингээд ерөнхийдөө бүх 165 сурах бичиг дээр цогц шинжилгээ хийлгээд 45 хүний бүрэлдэхүүнтэй цогц шинжилгээ хийлгээд, дүгнэлтүүд нь гарчихсан байж байгаа. Дахиад хөтөлбөрүүд дээр бас ингээд дүн шинжилгээнүүд хөтөлбөр хөтөлбөрөөрөө гарсан.
 
Гуравдугаарт нь бол сая улс орон даяар хичээлийн хоцрогдлыг нөхөх гарааны оношилгоо гээд нэгдүгээр ангийн хүүхдүүд дээр сургуульд бэлтгэгдсэн байдлын үнэлгээ 2-12 дугаар ангийн хүүхдүүд дээр бол яг хичээлийн хоцрогдлоор хичээл, хичээлээр нь нэлээн нарийвчилсан шинжилгээ гарчихсан байгаа. Тэгээд энэний дүгнэлтүүдийг бол харин сонсож болно. Тэгэхгүй бол давхацсан ийм ажлын хэсэг гараад ач холбогдол жаахан багатай болов уу л гэж бодож байна л даа.
 
Г.Дамдинням: Тийм, тэгээд яах вэ. Юу яасан юм. Улсын Их Хурлын зургаан гишүүний гарын үсэгтэй хүсэлт байнгын хороонд ирсэн юм. Тэгээд бас зургаагийн зургаан Улсын Их Хурлын гишүүн энэ асуудлыг онцгой анхаарч авч үзье. Байнгын хорооны хуралдаанаар оруулъя гэж санал тавьсан юм. Тэгээд Анужин гишүүн, Баатарбилэг гишүүн, Мөнхцэцэг гишүүн, Г.Мөнхцэцэг гишүүн, Ц.Мөнхцэцэг гишүүн, Ундрам гишүүн, Ж.Мөнхбат гишүүн гээд энэ гишүүд ийм санал оруулж ирсэн юм байгаа юм.
 
Тэгээд яах вэ Боловсролын яаман дээр ажлын хэсэг бол ажиллаад дүгнэлт гарчихсан байгаа юм байна. Тэгвэл одоо энэ ажлын хэсгийн давхардлыг арилгая нэгэнт гарчихсан байгаа асуудлыг Байнгын хороон дээрээ сонсоод шийдчихье ээ гэж Энх-Амгалан сайд хэлж байна.
 
Энэ дээр энэ бичигт гарын үсэг зурсан гишүүдээс санал бодлоо хэлэх юм байна уу? Тэгээд хэдүүлээ санал хураагаад шийдчихье. Ундрам гишүүн.
 
Ч.Ундрам: Та бүхэнд энэ өдрийн мэндийг хүргэе. Тэгээд яах вэ бидний хэдэн гишүүд энэ сүүлийн үед Монголын түүхтэй холбоотой зарим нөхөд Монголын түүхийг гуйвуулах гэж үзэж байгаа. Олон нийтийн хэвлэл мэдээллийн хэрэгслээр ч гэсэн ингэж ярьж байгаатай холбоотойгоор ер нь бид нарын хойч үе хүүхдүүдэд Монголын түүх яг ямар агуулгатайгаар хэрхэн орж байгаа тал дээр нэг анхаарал хандуулъя гэсний үүднээс л ийм ажлын хэсэг байгуулъя гэсэн санал өгсөн юм. Тэгэхээр хэрвээ яг тэр агуулга талаас нь Боловсрол, соёл, шинжлэх ухаан, спортын яаман дээр яг тийм талаас нь ажлын хэсэг гарч ажилласан бол эхний ээлжид тэрний дүгнэлтийг, тайланг нь хараад тэгээд дараагийн саналаа өгөхөд болох байх гэж би хувьдаа, хувийнхаа зүгээс хэлж байна шүү. Тэгж үзэж байна. Баатарбилэг гишүүн ямар бодолтой байгаа юм бол? Нөгөө нэг бид нар Монголын түүх дээр нэг албан бичиг өгсөн шүү дээ. Зурчихсан байна гэсэн шүү дээ.
 
Г.Дамдинням: Энх-Амгалан сайд.
 
Л.Энх-Амгалан: Энэ ингэсэн юм Ундрам гишүүнээ. Би түрүүн бас хэллээ. Энэ 21 оны Шинжлэх ухааны сайдын тушаалаар Төмөр-Очир сайд агснаар ахлуулаад 45 хүний бүрэлдэхүүнтэй нийт 165 сурах бичиг гэдэг ийм цогц шинжилгээ хийгээд тайланг нь хүлээгээд авчихсан юм дөнгөж сая. Тэгээд энэ тайлан дотор бол 1-7 дугаар ангийн Монгол хэл, уран зохиолыг бол 6-12 дугаар анги гээд. Тэгээд хичээл, хичээлээр нь яг та нарын сая хөндсөн асуудал байна шүү дээ тээ. Энэ хөндсөн асуудлууд ерөнхийдөө одоо сурах бичиг хоорондын нөгөө суралцахуйн зорилт гэж байдаг юм байна лээ. Тэр суралцахуйн зорилт, зорилтууд нь одоо үнэхээр хангагдаж чадаж байна уу? Анги хоорондын сэдвийн залгамж холбоо, эрэмбүүд нь ер нь ямар байна, яг хөтөлбөр нь зохиогдоод хөтөлбөрийнхөө араас нөгөө арга зүй, яг сурах бичгүүд нь хоорондоо яг яаж явсан юм байна гэдгийг анх удаа улс орон даяар хийсэн. Ийм нэлээн тийм цогц шинжилгээ байхгүй юу. Тэгээд энийгээ эхлээд уг нь сонсчихвол, сонсоод дараа нь бас өшөө жаахан дэлгэрүүлэх шаардлагатай байна гэх юм бол тэр ажлын хэсгээ байгуулаад явахад бол болно л доо, тэх.
 
Г.Дамдинням: Тэгвэл Улсын Их Хурлын дэгийн тухай хуулиар энэ чинь нөгөө даргын дэргэдэх зөвлөлөөр ороод батлагдчихсан асуудал байгаа учраас хэдүүлээ санал хураалтаар шийдээд л явчихъя тээ. Тэгээд Энх-Амгалан сайдыг үндсэндээ горимын санал гаргачихлаа гэж ойлголоо шүү дээ тээ. Энх-Амгалан сайдын гаргасан горимын саналаар энэ хоёр дахь асуудлыг хэлэлцэхийг больё оо гэсэн ийм саналын томьёоллоор санал хураалт.  

Ж.Чинбүрэн гишүүн горимын санал гаргаарай. Энэ гишүүдийн санал ороогүй байна. Тэгээд алив Чинбүрэн гишүүд микрофон өгөөрэй.
 
Ж.Чинбүрэн: Би уг нь дэмжиж кноп дарах гэсэн чинь энэ техник ажилласангүй. Тийм учраас энэ саналыг дахиж санал хураалгаж өгөөч.
 
Г.Дамдинням: Саяын хураасан санал хураалт энэ техникийн шалтгаанаас болоод буруу орсон байна. Тэгээд саяын санал хураалтыг хүчингүй болгох горимын санал хураалт.
 
 66.7 хувийн саналаар саяын санал хураалт хүчингүй боллоо.
 
Тэгэхээр Энх-Амгалан сайдын гаргасан горимын саналаар 2 дугаар асуудлыг хэлэлцэхээс татгалзъя гэсэн томьёоллоор санал хураалт.

58.3 хувийн саналаар санал дэмжигдлээ.
 
Ингээд хэлэлцэх асуудал дээр өөр саналтай гишүүд байна уу? Алга байна. Хэлэлцэх асуудалд оръё.

 Ажлын хэсэг байгуулах тухай байнгын хорооны тогтоолын төсөл хэлэлцэнэ. Тогтоолын төслийн агуулгыг уншиж танилцуулъя.Ундрам гишүүнийх тээ.  

Монгол Улсын Их Хурлын байнгын хорооны тогтоол 2022 оны 1 дүгээр сарын 17-ны өдөр. Ажлын хэсэг байгуулах тухай, Монгол Улсын Их Хурлын тухай хуулийн 39 дүгээр зүйлийн 39.14 дэх хэсгийг үндэслэн Боловсрол соёл, шинжлэх ухаан, спортын байнгын хорооноос тогтоох нь:  
 
1.Монгол Улсын Их Хурлаас 2002 оны 5 дугаар сарын 3-ны өдөр баталсан Боловсролын тухай хуулийн 42 дугаар зүйлийн 42.1 дэх хэсгийн боловсролын сургалт, боловсролын сургалтын байгууллагын барилга байгууламж, техник хэрэгсэл, тоног төхөөрөмж нь багш, ажилтан, суралцагчийн хөдөлмөрийн онцлогт тохирсон, хөгжлийн бэрхшээлтэй суралцагчийн тусгай хэрэгцээнд нийцсэн эрүүл ахуй, аюулгүй байдлын шаардлагыг хангасан байна гэж заасныг хэрэгжилтийг хангах, санал, дүгнэлтийн төсөл боловсруулах үүрэг бүхий ажлын хэсгийг дараах бүрэлдэхүүнтэй байгуулсугай. 

Ажлын хэсгийн ахлагчаар Улсын Их Хурлын гишүүн Ч.Ундрам, гишүүдээр П.Анужин, Г.Мөнхцэцэг, Б.Жаргалмаа, Ц.Мөнхцэцэг, Ж.Чинбүрэн гэсэн гишүүд ороод.
 
 2. Ажлын хэсэгт мэргэжил арга зүйн зохион байгуулалтын туслалцаа үзүүлэх дэд хэсгийг дараах бүрэлдэхүүнтэйгээр байгуулсугай. 

Ажлын дэд хэсгийн ахлагч С.Эрдэнэчимэг Улсын Их Хурлын Тамгын газрын Хяналт шалгалт, үнэлгээний газрын Хяналт шалгалтын хэлтсийн зөвлөх. Ажлын дэд хэсгийн гишүүдийг бол тэгээд ажлын хэсэг дээрээ байгуулчихна биз. Шаардлагатай гэж үзвэл холбогдох мэргэжлийн байгууллагын төлөөллийг ажлын дэд хэсгийн бүрэлдэхүүнд оруулж ажиллуулахыг Улсын Их Хурлын гишүүн, ажлын хэсгийн ахлагч Ч.Ундрам зөвшөөрсүгэй гэсэн ийм байнгын хорооны тогтоолын төсөл гарч ирж байна.
 
Тогтоолын төсөлтэй холбоотой асуулт асууж, үг хэлэх гишүүд байна уу? Нэрээ өгнө үү. Байхгүй байна. Тэгвэл ажлын хэсгийг Улсын Их Хурлын гишүүн Ч.Ундрам болон ахлуулж тогтоолын төслийг баталъя гэсэн томьёоллоор санал хураалт.
 
66.7 хувийн саналаар тогтоолын төсөл батлагдлаа.
 
Энэ бас хөгжлийн бэрхшээлтэй хүүхдүүдийн сурах орчин, эрхийг хангах чиглэлд бол нэлээн идэвх чармайлттай ажиллах ёстой ийм ажлын хэсэг батлагдаж байна. Тэгээд ажлын хэсэгт амжилт хүсье, сайн ажиллахыг хүсье.
 
Дараагийн асуудалдаа оръё. Дахиад бас энэ чинь юу билээ? Энэ биш болсон. Дараагийн асуулт оръё. Монгол Улсын Их Хурлын 2021 оны намрын ээлжит чуулганы 1 дүгээр сард Боловсрол, соёл шинжлэх ухаан, спортын байнгын хорооны хэлэлцэх асуудлын цаглавар батлах тухай байнгын хорооны тогтоолын төслийг хэлэлцье.
 
Сар, сараар нь баталдаг шинэ дэгтэй болчихсон тийм. Тэгээд одоо энэ сард анх удаагаа хуралдаж байгаа юм. Байнгын хорооны тогтоолын төслийг та бүхэнд уншиж танилцуулъя.
 
Монгол Улсын Их Хурлын байнгын хорооны тогтоол 2022 оны 01 сарын 17-ны өдөр. Монгол Улсын Их Хурлын 2021 оны намрын ээлжит чуулганы 2022 оны 1 дүгээр сард Боловсрол соёл, шинжлэх ухаан, спортын байнгын хорооны хэлэлцэх асуудлын цаглавар батлах тухай. 

Монгол Улсын Их Хурлын тухай хуулийн 23 дугаар зүйлийн 23.2.14 дэх заалт, Монгол Улсын Их Хурлын чуулганы хуралдааны дэгийн тухай хуулийн 10 дугаар зүйлийн 10.6 дахь хэсгийг үндэслэн байнгын хорооноос тогтоох нь:
 
1.   Монгол Улсын Их Хурлын даргын 2022 оны 1 дүгээр сарын 3-ны өдрийн Монгол Улсын Их Хурлын 2021 оны намрын ээлжит чуулганы 2022 оны 1 дүгээр сард хэлэлцэх асуудлын дараалал тогтоох тухай 03 дугаар захирамжид заасан Боловсрол, соёл, шинжлэх ухаан, спортын байнгын хорооны эрхлэх асуудлын хүрээнд хамаарах хууль, Улсын Их Хурлын бусад шийдвэрийн төслийг хэлэлцэх цаглавар хавсралтаар баталсугай.
 
2.    Хэлэлцэх хугацааг хуульд тусгайлан заасан болон бусад байнгын хорооны эрхлэх асуудлын хүрээнд өргөн мэдүүлсэн хууль, Улсын Их Хурлын бусад шийдвэрийн төсөлтэй хамт өргөн мэдүүлсэн Боловсрол соёл, шинжлэх ухаан, спортын байнгын хорооны эрхлэх асуудлын хүрээний хууль, Улсын Их Хурлын бусад шийдвэрийн төслийг хэлэлцэхэд энэ цаглавар хамаарахгүй.
 
3.    Энэ тогтоолын биелэлтийг хангаж ажиллахыг Боловсрол соёл, шинжлэх ухаан, спортын байнгын хороо Г.Дамдиннямд, хэлэлцэх асуудлыг бэлтгэл хангах, мэргэжил арга зүй, зохион байгуулалтын туслалцаа үзүүлэхийг Улсын Их Хурлын Тамгын газар Л.Өлзийсайхан-д үүрэг болгосугай гэсэн ийм тогтоолын төсөл байна.
 
Тогтоолын төсөлтэй холбогдуулж асуулт асууж, үг хэлэх гишүүд байна уу? Алга байна. Тэгвэл тогтоолын төслийг баталъя гэсэн санал хураалт.
 
75 хувийн саналаар тогтоолын төсөл батлагдлаа.
 
Дараачийн асуудалдаа оръё. Монгол улсын 2021 оны төсвийн тухай хууль баталсантай холбогдуулан авах арга хэмжээний тухай 39 дүгээр тогтоолын 1.5 дахь дэд заалт Төрийн өмчийн ерөнхий боловсролын сургууль, цэцэрлэг, дотуур байрны нүхэн жорлонг орчин үеийн стандарт, шаардлагад нийцсэн ариун цэврийн байгууламжаар солих ажлын санхүүжилтийг “Эрдэнэт” төрийн өмчит үйлдвэрийн газраар нийгмийн хариуцлагын хүрээнд шийдвэрлүүлэн 2021-2022 онд багтаан хэрэгжүүлэх ажлыг зохион байгуулах, хэрэгжилтийг хангах, санал, дүгнэлтийн төсөл боловсруулах үүрэг бүхий ажлын хэсгийн явцын тайлан хэлэлцэнэ .
 
Ажлын хэсгийн гишүүдийг дуудаарай. Улсын Их Хурлын ажлын хэсгийн явцын тайланг Улсын Их Хурлын гишүүн, ажлын хэсгийн ахлагч Балжиннямын Баярсайхан танилцуулна. Монгол. Баярсайхан гишүүнд микрофон өгье.
 
Б.Баярсайхан: Улсын Их Хурлын Боловсрол, соёл, шинжлэх ухаан, спортын байнгын хорооны 21оны 1 дүгээр тогтоолоор байгуулагдсан “Төрийн өмчийн ерөнхий боловсролын сургууль, цэцэрлэг, дотуур байрны нүхэн жорлонг орчин үеийн стандарт, шаардлагад нийцсэн ариун цэврийн байгууламжаар солих ажлын санхүүжилтийг “Эрдэнэт үйлдвэр” төрийн өмчит үйлдвэрийн газраар шийдвэрлүүлэн 2021-2022 онд багтаан хэрэгжүүлэх ажлыг зохион байгуулах” ажлын хэрэгжилтийг хангах үүрэг бүхий ажлын хэсгийн үйл ажиллагааны явцын талаарх танилцуулга.
 
Улсын Их Хурлын Боловсрол, соёл, шинжлэх ухаан, спортын байнгын хорооны 21 оны 1 дүгээр тогтоолоор төрийн өмчийн ерөнхий боловсролын сургууль, цэцэрлэг, дотуур байрны нүхэн жорлонг орчин үеийн стандарт, шаардлагад нийцсэн ариун цэврийн байгууламжаар солих ажлын санхүүжилтийг “Эрдэнэт” үйлдвэр төрийн өмчийн үйлдвэрийн газраар шийдвэрлүүлэн 21-22 онд багтаан хэрэгжүүлэх ажлыг зохион байгуулах ажлын хэрэгжилтийг хангах үүрэг бүхий ажлын хэсгийг байгуулсан бөгөөд ажлын хэсгийн ахлагчаар Улсын Их Хурлын гишүүн Баярсайхан, гишүүдэд Улсын Их Хурлын гишүүн Анужин,  Баатарбилэг, Жаргалмаа, Мөнхцэцэг, Өнөрболор, Ундрам, Энхтүвшин нар ажиллаж байна.
 
Ажлын дэд хэсгийн бүрэлдэхүүнд Боловсрол, шинжлэх ухааны яам, Барилга, хот байгуулалтын яам, Байгаль орчин, аялал жуулчлалын яамны Төрийн нарийн бичгийн дарга нар ахалж Улсын Их Хурлын Тамгын газрын Хяналт үнэлгээний газар, Боловсрол, шинжлэх ухааны яам, Барилга хот байгуулалтын яам, Төрийн өмчийн бодлого зохицуулалтын газар, “Эрдэнэт” үйлдвэр төрийн өмчит үйлдвэрийн газар, Мэргэжлийн хяналтын ерөнхий газар, Стандарт, хэмжил зүйн газрын албан тушаалтнууд ажилласан.
 
2021 оны 11 дүгээр сард ажлын дэд хэсгийг Боловсрол,  шинжлэх ухаан, Барилга хот байгуулалт, Байгаль орчин, аялал жуулчлалын сайдын хамтарсан тушаалаар шинэчлэн байгуулж, Боловсрол, шинжлэх ухааны яамны Төрийн нарийн бичгийн дарга ахалж, Улсын Их Хурлын Тамгын газрын Хяналт шалгалт, үнэлгээний газар, Боловсрол шинжлэх ухааны яам, Барилга, хот байгуулалтын яам, Байгаль орчин, аялал жуулчлалын яам,   Барилгын хөгжлийн төв, “Эрдэнэт” үйлдвэр, төрийн өмчит үйлдвэрийн газар, Мэргэжлийн хяналтын ерөнхий газар, Стандарт хэмжил зүйн газрын албан тушаалтнууд ажиллаж байна.
 
Ажлын хэсэг байгуулагдсанаас хойш 10 удаа хуралдаж ажлын явцтай танилцаж, ажлын дэд хэсэгт үүрэг чиглэл өгч ажилласан. Ажлын хэсгийн хуралдаанаар:
 
1.Ижил төсөөтэй хэрэгжүүлсэн төслүүдтэй танилцаж, Монгол орны эрс, тэс уур амьсгалд тохирох сайн туршлага болон бэрхшээл, тулгамдаж буй асуудлыг сонсож алдаагүй хийх шийдэлд хүрсэн.

2.Ариун цэврийн байгууламжийн технологиудтай танилцаж ажлын дэд хэсгээс сонгосон дээрх төсөлд тохирох 2-3 технологийн мэдээлэлтэй танилцсан.

3.Ажлыг шуурхайлах, төлөвлөсөн хугацаандаа гүйцэтгэх талаар ажлын дэд хэсэг сануулж, үүрэг чиглэл өгч ажилласан. 

4.Тулгамдсан асуудлуудыг шийдвэрлэхээр холбогдох байгууллагууд руу албан тоот илгээж үүрэг чиглэл өгсөн.

5.Албан тоотоор 21 аймгийн Засаг дарга нарт захиалагчийн зүгээс хяналт тавих, ариун цэврийн байгууламжаа чанартай гүйцэтгүүлж хүлээж авах чиглэл өгч ажиллалаа.
 
Ажлын хэсгийн гишүүд 10 дугаар сард Дундговь аймгийн Дэлгэрхангай, Эрдэнэдалай суманд баригдаж байгаа ариун цэврийн байгууламжтай газар дээр нь очиж танилцсан.

НЭГ.ТӨСЛИЙН ХЭРЭГЖИЛТИЙН ТАЛААР

Улсын хэмжээнд 182 сургууль, 972 цэцэрлэг, 535 дотуур байр байгаагаас 330 сумын 350 сургууль, 242 дотуур байр, 220 цэцэрлэг гаднаа нүхэн жорлонтой үйл ажиллагаа явуулж байна.
 
Төслийн хүрээнд 819 ариун цэврийн байгууламжийг 4 багц ээлж болгож шинэчлэхээр төлөвлөсөн.
 
Нэгдүгээр ээлжид:16 аймгийн 54 суманд 195 объект, 15 багц. Үүнд 82 сургууль, 49 цэцэрлэг, 64 дотуур байр төсөвт өртөг нь 26.6 тэрбум төгрөг.
 
Хоёрдугаар ээлжид: 16 аймгийн 49 суманд 173 объект, 16 багц буюу 70 сургууль, 44 цэцэрлэг, 59 дотуур байр төсөвт өртөг нь 23.7 тэрбум төгрөг.
 
Гуравдугаар ээлжид: 16 аймгийн 180 объект.
 
Дөрөвдүгээр ээлжид: 16 аймгийн 170 объекттой төсөл хэрэгжүүлэхээр төлөвлөж, төсөв өртөг нь 50 тэрбум төгрөгт тооцогдож байгаа. 

Сонгосон технологийн хувьд:

Бохирын септик технологи: 400 хүүхдийн сургууль болон 100 хүүхдийн дотуур байранд зориулагдсан, сараалжин, 2 коридор, 3 тасалгаатай септик, лаг боловсруулах тагтай сав, шингээх талбай, септикийн лаг тунгаах тасалгаа, анаэробны шүүлтүүр бүхий цэвэрлэсэн усны тасалгаа, лаг соруулах дүүжин насос, сэптикт нийлүүлэгдэж буй бохир ус нь септикийн камеруудад орж тунгаагдах ба тунгаалтын явцад бохир усан дахь органик бодисын ялзрал давхар явагдана. 

Ариун цэврийн байгууламжаас гарч байгаа бохир усны цооног нь гол мөрний урсац бүрэлдэх эх, усны сан бүхий газрын энгийн хамгаалалтын бүс, ойн сан бүхий газраас 200 метрээс багагүй зайд байгуулж, хаягдал ус, лагийг байгаль орчинд халгүй аргаар устгахаар шийдвэрлэсэн.
 
Ажлын хэсгийн хуралдаанаар үйл ажиллагаатай танилцахад ажил удаашралтай байгаа, зураг төсөв батлагдаагүй, нэг ч ариун цэврийн байгууламж ашиглалтад ороогүй, зураг төсөлгүйгээр барилга угсралтын ажил эхэлж, технологийн алдаа гарснаас гадна баригдаж байгаа ариун цэврийн байгууламжууд чанарын шаардлага хангахгүй байгаа талаар дурдаж, Боловсрол шинжлэх ухааны яам, Барилга, хот байгуулалтын яам, Байгаль орчин, аялал жуулчлалын яаманд удаа дараа зөвлөмж, үүрэг даалгавар өгсөн.
 
Ажлын хэсгийн ахлагчийн нэр дээр ариун цэврийн байгууламжийн тендерт шалгаран ажил гүйцэтгэж эхэлсэн нэр бүхий 10 компаниас 22 оны 1 дүгээр сарын 10-ны өдөр хүсэлт ирүүлсэн байгаа. Хүсэлтэд 13 багц ажлыг түлхүүр гардуулах нөхцөлтэйгөөр гэрээ байгуулсан. Гүйцэтгэгчийн зураг төсөв бүрэн батлагдаагүйг дурдаад эхний гүйцэтгэл тоног төхөөрөмжийн үнийг оруулж өгөхийг хүссэн байна.
 
ХОЁР.ТУЛГАМДАЖ БАЙГАА АСУУДЛЫН ТАЛААР

1.Батлагдсан ажлын даалгаврын дагуу тооцсон, төсөвт өртөг бодит бус зураг төсвийг батлуулалгүй ажил эхэлснээс ажлын даалгаварт тусгагдаагүй нэмэлт ажлууд гарч байна.
 
2.Ажлын зураг төсөл батлагдаагүй угсралтын ажлыг эхлүүлсэн тул угсралтын чанар стандартад асуудал үүсэж дахин шинээр угсрах хүртэлх нөхцөл байдал үүссэн.
 
3.Батлагдсан зураггүй тул техникийн хяналт хийгдээгүй, гүйцэтгэл гараагүйн улмаас санхүүжилт олгох боломжгүй болж гүйцэтгэгч компанид хүндрэл учруулж байгаа.
 
4.“Эрдэнэт үйлдвэр” төрийн өмчит үйлдвэрийн газар батлагдсан зураг төсөв, техникийн хяналтын баримт зэрэг хууль тогтоомжид заасан баримт бичгийг үндэслэж санхүүжилт олгох шаардлага тавьснаас шалтгаалан санхүүжилтийн асуудал шийдэлд хүрэхгүй болсон.
 
5.Аймгуудын газрын харилцаа, барилгын хөгжлийн байгууламжийн газраас зураг төсөл хийгдээгүй учир ажил эхлүүлэх, үргэлжлүүлэх зөвшөөрөл   Барилгын хөгжлийн төвөөс олгохгүй байгаа.
 
6.Нэгдүгээр ээлжийн барилгын ажлыг гэрээний хугацаанд дуусгах боломжгүй болсон.

7.Санхүүжилт аваагүйн улмаас гүйцэтгэгч байгууллагууд эхний сумдын ажлыг дутуу гүйцэтгэн ажлаа үргэлжлүүлэх боломжгүй, санхүүжилт хүлээн зогссон байдалтай байна.
 
8.Сургууль, цэцэрлэг, дотуур байранд анги танхим, өрөө хүрэлцээгүй мөн зориулан гаргаж өгч буй өрөө тасалгааны хэмжээ жижиг байгаа тул гадна өргөтгөлөөр шийдүүлэх нөхцөл байдал шинээр үүсэж байна.
 
9.Объектын байршлаас хамаарч септик болон байгаль орчин, ариун цэврийн байгууламжийг тухай бүр шийдвэрлэх шаардлага үүссэн.
 
10.Тоног төхөөрөмжийн нийлүүлэлт удаашралтай, хугацаа алдаж байгаа.
 
11.Барилгын болон дотоод засал, тохижилт, тоног төхөөрөмжийн чанар стандартад анхаарах шаардлагатай байна.
 
2021 оны 12 р дугаар сарын 2-ны өдрийн байдлаар доорх аж ахуйн нэгжүүдийн зураг төслийн ажлын явц, барилга угсралтын ажлын гүйцэтгэл гарч баталгаажсан
 
Барилгын хөгжлийн төвийн магадлалаар баталгаажсан-1 

Барилгын хөгжлийн төвийн магадлалд хянагдаж байгаа-5

Аймаг дээр хянагдаж байгаа- 4 

Зураг төсөл хийгдэж байгаа-4

Зураг төсөл боловсруулж буй аж ахуйн нэгжүүд нь тухайн орон нутгийн Мэргэжлийн хяналтын газар, Онцгой байдлын газарт зургийн төслийг баталгаажуулах явцад 7-14 хоногийг зарцуулах, хариуцсан мэргэжилтэн эзгүй болон томилолттой зэрэг ажлын зохион байгуулалт хүний хүчин зүйлээс хамаарч хугацаа алдах шалтгаан удаа дараа гарч байгаа асуудлыг тухайн орон нутгийн холбогдох байгууллагууд хянан баталгаажуулах тал дээр хугацаа алдалгүйгээр зохион байгуулж, мэргэжил арга зүйн дэмжлэг үзүүлэн хамтран ажиллах хүссэн албан тоотыг Монгол улсын Шадар сайд Амарсайханд илгээсэн.
 
ГУРАВ.ЦААШИД АНХААРАХ АСУУДАЛ

1-р ээлж
 
1.Зураг төслийг боловсруулан Барилгын хөгжлийн төвийн магадлалаар дүгнэлт гаргуулах.
 
2.Барилга угсралтын гүйцэтгэлд мэргэжлийн хөндлөнгийн байгууллага болон Барилгын хөгжлийн төв хамтарсан дүгнэлт гаргаж, хяналт тавих ажлыг Барилгын хөгжлийн төв орон нутгаас хамтран зохион байгуулах.
 
3.Дээрх дүгнэлтэд үндэслэн гүйцэтгэлийн санхүүжилтийг олгох.
 
2-р ээлж
 
1.Ажлын даалгаврыг нягтлан бодит нөхцөлтэй уялдуулан өөрчлөх ажлыг аймгийн Засаг дарга, Барилга, хот байгуулалтын яам зохион байгуулж шийдвэрлэх.
 
2.Зураг төслийг боловсруулан   Барилгын хөгжлийн төвөөр магадлалын дүгнэлт гаргуулах.
 
3.Ажил гүйцэтгэх гэрээний хугацааг сунгах эсэх талаар шийдвэрлэх.
 
4.Магадлалын дүгнэлт, шаардлагатай тохиолдолд урьдчилгаа төлбөрийн баталгааг үндэслэн зохих санхүүжилтийг олгох.
 
Ингээд 1, 2 дугаар ээлжид хамаарах бусад асуудал

1.Нэг, хоёрдугаар ээлжийн ажлын 2021-2022 онд санхүүжүүлэх төсвийн хуваарийг нэгтгэн “Эрдэнэт” төрийн өмчит үйлдвэрийн газарт хүргүүлэх.

2.Шаардлагатай тохиолдолд 1, 2 дугаар ээлжийн худалдан авах ажиллагааг дахин зарлах.

3.Барилга угсралтын ажлыг дуусгаж улсын комисс ажиллуулан хүлээлгэн өгөх хүртэлх хугацааны графикийг шинэчлэн гаргуулах.

4.Гэрээний үүргээ биелүүлээгүй тохиолдолд гэрээг цуцалж Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуулийн 14 дүгээр зүйлийн 14.5 дахь хэсэгт заасны дагуу хар жагсаалтад оруулах саналыг Сангийн яаманд хүргүүлэх.
 

3, 4-р ээлжийн хувьд
 
1.Монгол улсын 2022 онд батлагдсан хөрөнгө оруулалттай уялдуулан ариун цэврийн байгууламжийн төсөлд хамрагдах жагсаалтыг шинэчлэх.
 
2.Төслийн бүх ажлыг дарааллын дагуу зохих хууль тогтоомжийн хүрээнд хэрэгжүүлэх.
 
Санал дүгнэлт
 
 	1.Дэд ажлын хэсгийн ажлын гүйцэтгэл хангалтгүй байна. Нарийвчилсан төлөвлөгөө гаргаж хэрэгжилтийг хангаж ажиллахад анхаарах.
 
2.Зураг төсвийг яаралтай батлуулж, ажлыг шуурхай гүйцэтгэх боломжийг бүрдүүлнэ.
 
3.Санхүүжилтийг хууль тогтоомжийн хүрээнд олгох арга хэмжээ авах, гүйцэтгэгч компанийг хохиролгүй төсөл хэрэгжүүлэх арга хэмжээ авах. 

4.Монгол улсын Ерөнхий сайд, Боловсрол, шинжлэх ухааны яам, Барилга. хот байгуулалтын яам, Байгаль орчин, аялал жуулчлалын сайд төслийн ажилд анхаарлаа хандуулж, чиглэл зөвлөмж өгч ажиллах.
 
5.2022 онд төлөвлөсөн 816 байгууламжийг 100 тэрбум төгрөгөөр хэрэгжүүлж дуусгах цогц төлөвлөгөө баталж хэрэгжилтийг хангаж ажиллах.
 
6.Ариун цэврийн байгууламжийг барих төслийн ажилд хариуцлага алдсан албан хаагчдад зохих хариуцлага тооцох арга хэмжээ авах санал дүгнэлт гаргасан. Ажлын хэсэг Улсын Их Хурлын гишүүн, ажлын хэсгийн ахлагч Баярсайхан.
 
Г.Дамдинням: Баярсайхан гишүүнд баярлалаа. Ажлын дэд хэсгийг танилцуулъя. Цэдэвсүрэн Боловсрол, шинжлэх ухааны яам Төрийн нарийн бичгийн дарга, Магнайсүрэн Барилга, хот байгуулалтын яам Төрийн нарийн бичгийн дарга, Цогтсайхан Барилга, хот байгуулалтын яамны Нийтийн аж ахуйн инженерийн дэд бүтцийн бодлогын хэрэгжилтийг зохицуулах газрын дарга, Хангал  Барилгын хөгжлийн төв Төрийн өмчит үйлдвэрийн газрын Байгууламжийн зураг,  төсөл магадлалын хэлтсийн дарга, Нансалмаа Боловсрол, шинжлэх ухааны яамны Хөрөнгө оруулалтын хэлтсийн дарга, Хуягцогт Боловсрол, шинжлэх ухааны яамны Санхүү хөрөнгө оруулалтын газрын дарга. Их хурлын ажлын хэсгийн тайланг Баярсайхан гишүүн танилцууллаа.
 
Дэд ажлын хэсгийн танилцуулгыг Боловсрол, шинжлэх ухааны сайд Энх-Амгалан танилцуулна.
 
Л.Энх-Амгалан: Адилхан юм шиг яриад явдаг юм л даа л.
 
Г.Дамдинням: Тэгвэл танилцуулга нь бол ерөнхийдөө ойлгомжтой, ойролцоо байгаа юм байна. Тийм үү?Тэгвэл танилцуулагдсан танилцуулгатай холбоотой, ажлын тайлантай холбоотой асуулт асуух гишүүд нэрсээ өгнө үү. Энх-Амгалан сайд саяын тайлангаа танилцуулаагүй яасан тэрийгээ хэл дээ энэ хүмүүст.
 
Л.Энх-Амгалан: Саяын Улсын Их Хурлын гишүүдээс ахалж ажиллаж байгаа ажлын тайланг сонслоо. Тэгээд яамнаас үндсэндээ дэд ажлын хэсгийн тайлан бэлдээд тэгээд энийг танилцуулаарай гэж надад бэлдэж өгсөн юм. Тэгээд яг л адилхан л юм байна. Утга, агуулга нэг адилхан. Тулгамдаж байгаа асуудлууд нь адилхан. Шийдэх арга замууд нь яг адилхан учраас тэгээд ажлын хэсгийн ажлын дүгнэлтийг бид нар хүлээн зөвшөөрч байна л гэсэн үг шүү дээ. Тиймээ.
 
Г.Дамдинням: Улсын Их Хурлын ажлын хэсгийн тайланг дэд ажлын хэсгийнхэн хүлээн зөвшөөрснийг нэг тайлан гэж ойлгож явах юм байна. Тэгэхээр саяын Баярсайхан гишүүний танилцуулсан танилцуулга, тайлантай холбоотой, үндсэндээ энэ дэд ажлын хэсгийн тайлантай холбоотойгоор асуулт асууж, хариулт авах гишүүд нэрсээ өгнө үү. Нэр орохгүй байна даа, дахиад гаргаад хийх үү? Одоо эхлээд нэрсээ өгөөрэй манай гишүүд. Балжиннямын Баярсайхан гишүүнээр тасалъя. Баатарбилэг гишүүн.
 
Ё.Баатарбилэг: Ахиж дарсан шүү дээ. Одоо тэр тэрийг оруулчих гээд хэлчихгүй юу.
 
Г.Дамдинням: Тийм Энх-Амгалан сайд, Энхтүвшин гишүүн, өшөө өөр гишүүдийг оруулаарай.
 
Ё.Баатарбилэг: Байнгын хорооны гишүүдийнхээ өнөөдөрийн амрыг айлтгая. Модон жорлонгийн асуудал Улсын Их Хурлын тогтоолтой. Улсын төсвийн тухай хууль хэрэгжүүлэх үүрэг хүлээж байгаа Засгийн газар. Энэ хүрээнд улсын төсвийн тухай хууль батлагдсантай холбоотой хэрэгжүүлэх арга хэмжээний тогтоолоор энэ жорлонгийн асуудлыг хөндөж, төсөв санхүүгийнх нь асуудлыг нь бүрэн шийдсэн. 21 оны сая хэрэгжилтийг ярилаа. Хэрэгжилтийг зохион байгуулсан 3 яамны Төрийн нарийн бичгийн даргаар ахлуулсан ажлын хэсэг ажилласан. Жаахан хугацаа алдчихсан тийм ээ? Жаахан хугацаа алдсан. Байнгын хорооноос гарсан ажлын хэсэг бид нар бас 5 сар, 6 сар гээд яамд-ууд дээр очиж ажлын хэсгийг хуралдуулж бас нэлээн л юм болсон л доо. Хаанаа хэрэгжүүлэх вэ, яах вэ, ийх вэ гээд л нэлээн хугацаа алдчихсан. Ямар технологиор явах вэ гээд л баахан хугацаа алдсан. 

8 сар хүрч байж, 9 сар хүрч байж тендер, худалдан авах ажиллагаа зарлахаар яаж явах вэ дээ.Саяын дүн л гарна л даа. Бас жаахан сэтгэл гаргаагүй асуудлууд байгаа. Байгаль орчны яам, Барилга, хот байгуулалтын яамнаас бас жаахан удаашралтай, хүндрэлтэй юмнууд нэлээн гарсан. Тийм ээ, одоо энэ дээр бол нэгэнт тайлан ярьж байгаа болохоор зүгээр нэг иймэрхүү маягаар л хэлээд өнгөрье яах вэ. Одоо 22 оны төсөв батлагдаад ажилдаа ороод явж байна. Эрдэнэт үйлдвэрийнхээ эртэд ярьж байхыг нь сонссон. Тэр 100 тэрбумаас маш бага хувийг нь одоо энэ жорлонгийнхоо асуудалд авч хэрэглэчихсэн байгаа. Ирэх жилийнх дээр ахиад нөгөө 100 тэрбумынхаа үлдэгдлийг нь тавиад явж байгаа гэж.
 
Тэгэхээр мөнгө нь бэлэн байгаад байдаг, удирдлага зохион байгуулалтыг хийж байгаа бүх хариуцаж байгаа хүмүүс нь бэлэн байгаад байдаг. Одоо 22 онд яг энэ 100 тэрбумынхаа ажлыг бүрэн хийх хийгээд явчих боломж байна уу? Энэ сайдаас л асуух гээд байна л даа. Энх-Амгалан сайдаа?
 
22 онд л энийгээ гүйцээхгүй бол бид нар чинь тогтоолтой, нөгөө мөнгө нь хугацаатай учраас. Өнгөрсөн жилийнхээ алдаа дутагдлыг бол давтахгүй шиг одоо эртхэн шиг хавар худалдан авах ажиллагаа юмнуудаа зарлаад тэр технологийн гээд түрүүн энд ярьсан тэр хүндрэлтэй юмнуудыг яг энэ өвлийнхөө хүйтний улирлаар нэг цэгцлээд, хавар 3 сар, 4 сар гээд л эхэлчихвэл. Уг нь бол маш богино хугацаанд л хийчих ажлууд байна лээ л дээ. Бид нар яагаад энийг яриад байгаа юм гэхээр энэний араас нөгөө эрүүл мэндийн салбарын хүүхэд хамгааллын асуудал, эхчүүдийн амрах байрны модон жорлонгийн асуудлуудыг цэгцлэх асуудал явж байгаа юм. Тэгэхээр манай нөгөө цэцэрлэг, сургууль, дотуур байрны модон жорлонгийн асуудал амжилттай явчихвал нөгөө эрүүл мэндийн салбар дараагийн салбарууд руу ороход бас дөхөмтэй болох гээд байгаа юм. Тэгэхээр энд цаг хугацааны хувьд, хууль эрх зүйн орчны болон төсөв санхүүгийн хувьд хүндрэл байхгүй. Тэгэхээр өөр янз бүрийн хүндрэл гарах уу? 22 онд энийг хэрэгжүүлэхэд? Ингээд эрт, цаг хугацааны хувьд та бүхэн яаж харж байгаа вэ? Энэ нэг, хоёрыг энэ жил одоо хагас дутуу орхичихлоо гурав, дөрөв гээд ээлжүүд байгаа. Тэгээд энэ дөрвөн ээлжийнхээ юмыг энэ 22 ондоо хэрэгжүүлээд бүрэн дуусгах боломж байна уу?  Салбарын сайдын хувьд та энэ тал дээр юу гэж үзэж байна вэ? Энийг явуулахад Их Хурал, Байнгын хорооноос шаардлагатай дэмжлэг туслалцаа байна уу гэдэг ийм зүйлийг асууя.
 
Г.Дамдинням: Энх-Амгалан сайд. Баатарбилэг гишүүний асуултад хариулъя.
 
Л.Энх-Амгалан: Үнэхээр хариуцлага алдсан асуудал болсон. Энийг одоо нуугаад яах вэ. Анхнаасаа мордохын хазгай гэдэг шиг нэг ингэж эхэлсэн ажил, надтай ч холбоотой ажил. Тэгээд мэдээж гол асуудал бол технологи сонгох гэж нэлээн хугацаа алдсан. Угаасаа энэ технологийг их сайн үндэслэлтэй сонгохгүй бол дан ганц манай яам энэ технологийг сонгосон бол энэнээс илүү их том эрсдэл гарах байсан болов уу гэж би харж байгаа юм өнөөдөр, энэнээс илүү их том эрсдэл гарах байсан. Энэ дээр харин ч Барилга, хот байгуулалтын яам, Байгаль орчны яамыг татан оролцуулж,  Засгийн газраар энэ асуудлыг Засгийн газраар оруулж ийм 3 Төрийн нарийн бичгийн даргаар ахлуулсан ажлын хэсэг байгуулж ажилласан.
 
Энэ бол би тодорхой хэмжээнд бас үр дүн хүрлээ гэж бодож байгаа. Ер нь Монгол улсад бид нар чинь жорлон, цэвэрлэх байгууламж байгуулах гэж асар их том алдаа завхралуудыг их гаргасан. Тэгээд ийм алдаа завхралууд битгий давтагдчихаасай гэсэн үүднээс л бас нэлээн тийм технологи дээр бол нэлээн бас цаг алдсан юмнууд бол бий. Энийг бол бид нар хүлээн зөвшөөрөх ёстой. Нэгэнт технологи дээр цаг алдаж тендер оройтсон.Тэгээд хамгийн гол нь бол бид нарын том алдаа бол ерөөсөө нэг жишиг зургаар эхлүүлэх гээд аймаг орон нутаг дээр бид нар цаг хожъё гэж аймаг орон нутгийн удирдлагуудад итгээд, тэгээд аймаг орон нутгийн яг суман дээр байгаа тэр дотуур байр сургууль цэцэрлэгүүдэд дээр одоо ингээд энэ геологийн болон хөрсний дүгнэлтүүд өөрсдөө хариуцаад наашаа ингээд зургийг нь ирүүлчхээч ээ гэсэн ийм чиглэлүүд өгөөд тэгээд зураг нь ирээд энэнийх нь дагуу нэг тендер зарлагдаад л. Тэгээд л яг бодитойгоор нөгөө гүйцэтгэгч нь очоод тендерээ гүйцэтгэхээр нөгөө орон нутгаас өгсөн зурагтай нь зөрсөн нэгдүгээрт.
 
Хоёрдугаарт бол нөгөө яг нарийвчилсан тэр холболтын зураг гээд нарийвчилсан зураггүй учраас бол нөгөө байршил өөрчилж байгаа, хөрстэй холбоотой, худагтай, худаггүйтэй холбоотой гээд нэг түмэн зовлон гарч ирээд нэг ийм байдал бол үнэхээр нөлөөлсөн. Энэ илүү одоо би нэг тийм гүйцэтгэгч нар луу нэг хариуцлага тулгамааргүй байна. Гүйцэтгэгч нарлуу. Нэгэнт л тендерээ зарлагдаад тендерт ялаад авсан компаниуд яг үнэхээр энэ ажлыг зохион байгуулах явцад бол асар их алдаа гарсан, асар их алдаа гарсан. Тийм учраас энэ алдааг засаж залруулах чиглэл рүү одоо манай байнгын хорооноос Баярсайхан гишүүнээр ахалсан ажлын хэсэг бол бас нэлээн энэ ажилд оролцож байж энэ алдаа завхрал, дутагдлуудыг арилгах чиглэлд бас нэлээн сэтгэл гаргаж ажилласан гэдгийг бас би онцолж хэлэхийг хүсэж байгаа юм.
 
Тэгэхээр нийт 10 удаагийн хурал хийгээд өнөөдрийн байдлаар цаашдаа энэ 22 онд хийх ажлуудыг бараг нэгдүгээр ээлж, хоёрдугаар ээлж, гуравдугаар ээлж гэж бараг манай яамны дэд ажлын хэсгээс илүү их нарийвчилсан төлөвлөгөөнүүд, санал, дүгнэлтүүд гаргаж ирж байгаад би үнэхээр талархаж байна бас. Тэгээд яамныхаа нөхдийг үргэлж загнаад хяргачих гээд байдаг биш, энэ нөхөд маань бол бас нэг бүтэц зохион байгуулалттай холбоотой гэдэг юм уу олон л зовлонгууд ярих байх л даа. Зовлон яривал олон зовлонгууд ярих байх даа. Гэлээ гэхдээ одоо ямар ч байсан бид нар нэг ийм алдаа дутагдлуудаа олоод харчихсан. Тэгээд алдаа дутагдлуудаа засах дээр бол Барилга, хот байгуулалтын яам нэг л би жаахан сэтгэл гаргаж өгөөсэй л гэж бодож байгаа юм.

Үнэхээр бүх хийсэн ажлыг бид нар араас нь хийхээс өөр аргагүй болчихсон. Нэгэнт зураг төсөлгүй эхэлсэн ажлыг нөхөж зураг төслийг нь гүйцэтгүүлэх. Тэгээд тодорхой тэр хяналтын төсөв-үүдийг, хяналтуудыг нь хийлгээд ингээд гүйцэтгэл гаргасан компаниуд дээр нь жаахан гүйцэтгэлүүдийг нь гаргаад өгчих ийм маягийн хамтын ойлголцол, хамтын хариуцлагууд бол зайлшгүй шаардлагатай байгаа гэж харж байгаа. Зайлшгүй шаардлага. Одоо нэг л эрсдэл байгаа Баатарлаг гишүүн ээ. Ямар эрсдэл байна вэ гэхээр яг одоо ингээд энэ гэрээг нь гэрээгээ биелүүлээгүй тохиолдолд гэрээ цуцлах асуудлууд гарч ирэх юм байна лээ. Гэрээ цуцлах асуудлууд. Ингээд гэрээ цуцлагдаад дахиад ингээд нөгөө энэ чинь гэрээ цуцлагдахаар тодорхой нэг гүйцэтгэл гаргачихсан компани байдаг. Ингээд дахиад нөгөө шүүхээр яваад ингээд нэг цаг хугацаа алдах бий дээ гэсэн нэг цөөн хэдэн объект дээр л нэг ийм асуудал байгаа юм.
 
Бусдаар бол одоо ямар ч байсан хоёр дахь, гурав дахь ээлжүүдээ бид нар нэгэнт нарийвчилсан зураг төслүүдээ батлуулаад өмнө нь гарсан алдаагаа засаад залруулаад, ингээд…/минут дуусав./
 
Г.Дамдинням: Ундрам гишүүн.
 
Ч.Ундрам: Миний хувьд энэ ажлын хэсгийн дүгнэлтийг хараад маш их харамсаж байна. Анх энэ 819 сургууль, цэцэрлэг, дотуур байрны нүхэн жорлонгийн асуудлыг яам өөрөө гишүүдэд хүсэлт тавьсан шүү дээ анх.  2020 оны 10 сард яг төсөв хэлэлцэх үеийн Их Хурлын гишүүдэд ийм 819 сургуулийг 100 тэрбум төгрөг л байх юм бол бид нар ерөөсөө дор нь ингээд л жилийн дотор л бүгдийг нь янзалчих юм байна гэдэг энэ асуудлыг тухайн үед Цэдэвсүрэн Төрийн нарийн сайд байсан шүү дээ. Бид нарт тавьсан. Тэгээд л энэ мөнгийг чинь хайгаад л эмэгтэй гишүүд Баярсайхан гишүүн бид хэд чинь 100 тэрбум төгрөг, зүгээр нэг гишүүд олно гэдэг чинь хэцүү шүү дээ. Та бүхэн мэдэж байгаа байх. Тэгээд л одоо өчнөөн хөөцөлдөж байж энэ мөнгийг нь бүтээгээд тэгээд мөнгө нь бэлэн болчихдог. Гэтэл одоо ингээд бүхэл бүтэн энэ төсөв 20 оны 11 сарын 15-нд батлагдсан. Бүхэл бүтэн 1 жил 2 сарын дараа бид нар ийм нөхцөл байдалтай байж байгаад би бол үнэхээр харамсаж байна. 1 өдрийн өмнө ч гэсэн тэр айлын нялх хүүхдүүд бас тавлаг нүхэн жорлонд одоо бие засаад сургуульдаа, цэцэрлэгтээ сураад байж байвал уул нь бид нарт сэтгэлд өеөг байхсан.
 
Одоо тэгээд бүхэл бүтэн жил 2 сар алдчихсан юм чинь дараагийн жилд энэ асуудлуудыг аль болохоор шийдээд тэгээд энэ 22 ондоо яг багтааж амжих уу? Яг амжих уу? Энэ 819 гэдгийг л би одоо сонсмоор байна. Амлалт авмаар байна. Яг үнэндээ, тэгэхгүй бол маш харамсалтай байгаа байхгүй юу. Бүхэл бүтэн жил 2 сараа алдчихдаг ганц ийм л асуулт байна.
 
Г.Дамдинням: Хэнээс асуув Ундрам гишүүн ээ? Дэд ажлын хэсэг Цэдэвсүрэн дарга, 3 дугаар микрофон ажлын хэсгийн.
 
Л.Цэдэвсүрэн: Улсын Их Хурлын гишүүдийнхээ энэ өдрийн амар амгаланг айлтгая. Улсын Их Хурлаас байгуулагдсан ажлын хэсэг сая Баярсайхан гишүүний танилцуулгад бол 10 удаа хуралдаж тодорхой хэмжээний үүрэг даалгавруудыг бол дэд ажлын хэсэгт бол өгч ажилласан. Бид нар өмнө нь Монгол Улсын Их Хурлын гишүүдийнхээ ахалсан, оролцсон ажлын хэсгээс хойш Барилга, хот байгуулалтын яамтайгаа болон Барилгын хөгжлийн төвтэй хамтраад бол бас тодорхой нэлээн олон ажлуудыг бол зохион байгуулсан. Баатарбилэг гишүүн болон Ундрам гишүүний асуултад хариулах ерөнхий нөгөө графикаа бол та хэдэд дэлгэцээр танилцуулж байна. Маш олон удаагийн уулзалтыг бас дэд ажлын хэсэг дээрээ болон тендерт шалгарсан компаниуд зураг төсөл хийж байгаа компаниудтайгаа уулзаад бид нар яг энэ 22 ондоо багтаагаад энэ сургууль, цэцэрлэг, дотуур байрыг ариун цэврийн байгууламжтай болгох ажлыг бол 22 ондоо багтааж дуусгахаар ийм график гаргаад яг энэ графикийнхаа дагуу бол ажлаа хийгээд явж байгаа.
 
Бид нар нэг, хоёрдугаар ээлжийнхэн өмнө нь байнгын хороогоороо болон ажлын хэсэг дээр хэлэлцэхэд бол магадлал хийлгэсэн зураг төсөв маань байхгүй, дутагдалтай байсан. Өнөөдрийн байдлаар бид нар 27 зураг төсвийг бол магадлал хийлгээд дуусчихсан. Магадлалын дүгнэлтээр нэгтгэсэн 13 ажлын зураг байх гээд. Ингээд тодорхой хэмжээний дэвшлүүд гарч байгаа. Тодорхой хэмжээний бол алдаа дутагдал байсан ч гэсэн өнгөрсөн оны 12 сарын байдлаар Сангийн яаманд бас гүйцэтгэл нь харьцангуй гайгүй явж байгаа 4 компаниуд нь гүйцэтгэлтэй холбоотой хөрөнгийн асуудлыг шийдүүлэхээр хүсэлтээ ингээд тавьчихсан байгаа. Тэгэхээр ямар ч байсан бид нар бол Их Хурлаас баталж өгсөн болон “Эрдэнэт үйлдвэр”-ээс санхүүжиж байгаа энэ ажлынхаа гүйцэтгэлийг эрчимжүүлж энэ дээрээ нэлээн сайн анхааралтай, хяналттай ажиллаж 2022 он гэхэд гурав, дөрөв дүгээр ээлжийгээ бол дуусгана. Төлөвлөгөөгөө бол яг ингээд баталчихсан. 2 яам бол маш ойрхон байнга уулзалт хийж ажиллаж байгаа.
 
Г.Дамдинням: Жаргалмаа гишүүн.
 
Б. Жаргалмаа: Та бүхнийхээ өдрийн амгаланг айлтгая. Үнэхээр энэ ажил бол уг нь эхэндээ их зоригтойгоор их шуурхай эхэлсэн. Яг ажил газар дээрээ хүрэхдээ бид нар юун дээр их ажилласан бэ гэх юм бол ажлын хэсгийн гишүүд, дэд ажлын хэсэгтэйгээ хамтраад тэр технологи сонгох, орон нутгийн цаг агаарын нөхцөл байдлаас шалтгаалж технологийн хэрхэн яаж сонгох вэ гэдэг дээр нэлээд хугацаа алдсан. Тэгээд би бас нэг зүйлийг их гайхаад байна л даа. Зураг төсөлгүй ажлаа эхлүүлсэн гэсэн ийм тайлан байх юм. Зураг төсөлгүй юманд бид нар уг нь төсөв өгөхгүй. Анх “Эрдэнэт үйлдвэр”-ээс бид нар 100 тэрбумыг авах боллоо гэхэд юун дээр ярьж байсан бэ гэх юм бол төсвийн зарцуулалт дээрээ л олон нийтийн мэдээллийг хамгийн сайн өгөх ёстой шүү. Үрэлгэн төсөв байх ёсгүй гэдэг зүйлийг ярьж байсан. Гэтэл яг энэ тайлангаа сонсож байхад дахиад бид нарт шаардлагатай ажил гээд сонссон чинь дахин Барилгын хөгжлийн төвөөр магадлал хийлгэхээр орж ирж байна гэх юм. Энэ магадлал хийлгэх чинь дахиад л төсөв нэмэгдээд ороод ирдэг. Бид нарт төсөв нэмэх эрх байхгүй. Тэгээд энэ ажил цаашдаа яаж явах юм бэ гээд би гайхаад байна л даа.
 
Бид нар Дундговь аймагт газар дээр нөхцөл байдалтай очиж танилцаж байсан. Яг зураг төслийнхөө дагуу явж байсан. Гэтэл 800 метрийн зөрүү гарчихсан. Өөрөөр хэлбэл бохироо дамжуулж соруулах нөхцөлд нь түүн дээр юу байсан бэ гэвэл 4 задгай ил жорлонд 800 хүүхэд ашиглаж байгаа ийм нөхцөл байдал байсан. Тэгээд тэн дээр юу зөрсөн бэ гэвэл 800 метрийн зөрүү гарчихсан учраас энэ төсвөө бид нар хаанаас олох вэ гэдэг зүйлийг ярьж байсан гүйцэтгэгч компани. Яагаад зураг төсөл шалгаруулах дээрээ тендер дээрээ ийм алдаа гаргачихдаг юм бэ? Энэ алдаануудаа засахаар дахиад л төсөв мөнгө орно. Магадгүй яг тухайн аймаг дээр бол ингээд шилжүүлээд төсөв, мөнгө нэмэхгүйгээр зохицуулалт хийж болох юм байна гээд ажлын дэд хэсгийнхэн маань ярьж байсан. Тэгээд одоо дахиад би энэ магадлал хийлгэнэ гэхээр гайхаад байна. Энэ дээр дахиад төсөв нэмэгдэнэ. Энэ хариуцлагыг хэн хүлээх юм бэ? “Эрдэнэт үйлдвэр” бид нарт дахиад мөнгө өгөхгүй шүү дээ. Тэгээд энийг яаж зохицуулж байгаа юм бэ? гэдгийг би асуумаар байна. Тэгээд септик технологиор бохироо соруулах технологи сонгосон. Гэтэл септик технологиор ариун цэврийн байгууламжаа хийчхэнгүүтээ бохироо соруулаад зөөвөрлөх машин нь байхгүй. Тэгээд энийг яаж зохицуулах гээд байгаа юм бэ? Бид нар нэг юм хийвэл хийсэн шиг хийх ёстой. Тэрийг хүүхэд ашигладаг байх ёстой. Тэнд хүүхдүүд аюулгүй цэвэр орчинд энэ чинь зөвхөн нойлын асуудал биш, ариун цэврийн байгууламжийн асуудал. Тэгээд ажил ямар хэмжээнд явж байна вэ гэхлээр яг одоо байрандаа суултуураа суулгачихсан, хоолойгоо татчихсан ийм л нөхцөл байдалтай байна. Одоо бид нар ингээд хавраа хүлээнэ гээд сууж байсан шүү дээ. Тэгэхлээр би нэг хариуцлагыг л асуумаар байна. Энэ дахиад магадлангаар орсон төсвийг хэн нэмж өгөх юм? Энэ үргүй зардлыг хаанаас гаргах гээд байгаа юм бэ гэж би асуумаар байна. Баярлалаа.
 
Г.Дамдинням: Ажлын хэсгийн 3 дугаар микрофон Цэдэвсүрэн.
 
Л.Цэдэвсүрэн: Жаргалмаа гишүүний асуултад хариулъя. Сургууль, цэцэрлэг, дотуур байрны нүхэн болон ариун цэврийн байгууламжаа солих ажлыг бол анх төлөвлөхдөө нийт 330 гаруй сумынхаа яг өнөөдрийн нөхцөл байдлаа шалгаад, үзээд 350 сургууль, 242 дотуур байр, 227 цэцэрлэгт буюу нийлбэр дүнгээрээ 819 байгууламж бол гаднаа нүхэн жорлонтой байна гэж үзээд, энийгээ дөрвөн үе шатанд хуваасан, ээлжид. Эхний ээлжид гэдэг нь нэг, хоёрдугаар ээлжид бол нэгдүгээр ээлжид бид нар 195, хоёрдугаар ээлжийн 173 гээд өнөөдрийн байдлаар нэг, хоёрдугаар ээлжийн худалдан авах ажиллагаа нь явагдсан. Таны асууж байгаагаар нэг, хоёрдугаар ээлжийн худалдан авах ажиллагааг хийхдээ түлхүүр гардуулах гэрээний нөхцөлтэй буюу тендерт шалгарсан компани нь зургийн компанитай түншлэлээр орж ирээд зургаа өөрсдөө хийж одоо Барилгын хөгжлийн төвөөр баталгаажуулах ийм нөхцөлтэйгөөр тендер явагдаад. Энд шалгарсан компаниуд одоо процессынхоо хувьд уг нь гэрээгээр хүлээсэн үүргээрээ бол тэд нар маань 1 сарын дотор захиалагчтай гэрээгээ байгуулснаас хойш 1 сарын дотор зургаа Барилгын хөгжлийн төвөөр магадлал хийлгэх ёстой байсан. Энэ маань удааширч явсаар байгаад түрүүн миний хэлдгээр бид нар ямар ч байсан 12 сарын сүүл гэхэд 27 зургийг бол магадлалаар оруулчихсан байгаа. 

Түлхүүр гардуулах гэрээний нөхцөлтэйгөөр хийхэд эхний нэг, хоёрдугаар ээлжийнх нь төсвийг л баталсан байгаа. Гурав, дөрвийг одоогоор батлаагүй. Гурав, дөрөв дээр одоогоор бид нар дээр 350 гэдэг тоо байгаа. Тэгэхээр энийгээ бас дахиад нягталж байна. Яагаад гэхээр энэ гурав, дөрөвдүгээр ээлж дээр солигдох энэ ариун цэврийн байгууламжийн маань зарим нь 22 оны төсөвт, бас орон нутгийн төсөвт тусчихсан, улсын төсөвт тусчихсан ийм давхцалууд гараад байгаа энийгээ дахиж судалж байна. Тэгэхээр гурав, дөрөвдүгээр ээлжийн төсвийн задаргааг хийхдээ “Эрдэнэт үйлдвэр”-тэйгээ хамтраад бас тодорхой хэмжээний төсвийн наашаа, цаашаа хөдөлгөөн бол хийгдэнэ.
 
 	Барилгын хөгжлийн төв сая нэгдүгээр ээлжийн 27 барилгын зураг төсвийг хянахад бол манай Барилга, хот байгуулалтын яамныхан тодруулж хэлэх байх 60 саяын зөрүүтэй нааш, цаашаагаа хэлбэлзсэн. 60 хүртэл саяын зөрүүтэй нааш, цаашаагаа хэлбэлзсэн ийм төсөв бол гарч ирсэн. Тэгээд энэ дээр нь бид нар бас Сангийн яам руу хүсэлтээ тавихдаа “Эрдэнэт үйлдвэр”-лүүгээ хүсэлтээ тавихдаа бас яг энэ нэмэгдсэн гүйцэтгэлээр компаниудад бол эхний ээлжийнх нь ажлын гүйцэтгэлийг олгохоор ингээд хүсэлтээ тавьчхаад ажиллаж байна.
 
Г.Дамдинням: Магнайсүрэн дарга нэмж хариулах юм уу? Ажлын хэсгийн дөрөвдүгээр микрофон.
 
С.Магнайсүрэн: Гишүүдийн өдрийн амгаланг айлтгая. Цэдэвсүрэн даргын хариулт дээр нэмээд тодотгоход. Өнөөдрийн байдлаар бид нар нэг, хоёрдугаар ээлжийн 99 сумын объектууд дээр зургийн магадлал дээр ажиллаж байна. Байнгын хорооны ажлын хэсгээс өгсөн үүрэг, чиглэлийн дагуу 2 яам нэлээн ойр ойрхон бид нар нэлээн нягт ажилласан. Ингээд төлөвлөгөөгөө бол бид нар 22 оны 12 сар гэхэд бүрэн дуусгахаар шахаж төлөвлөгөө гаргасан байж байгаа. Өнөөдрийн байдлаар гол асуудал бол зураг төсөлгүйгээр ажил эхлээд тэгээд тэр ажлуудыг нь бид нар ер нь бол 9 сарын 19-нд Барилгын хөгжлийн төвтэй техникийн захиалагчийн хяналт тавих гэрээ анх байгуулагдсан. Ингээд 11 сард манай   Барилгын хөгжлийн төв газар дээр нь явж ажиллаад ер нь ихэнх ажлуудыг зогсоосон. Хоёрдугаар ээлжийн 3 ажил эхэлсэн байсныг 1 ажлаас бусдыг нь бол зогсоогоод, яагаад гэвэл нэгдүгээрт зураг төслөө магадлуулж байж эхэлье ээ.
 
Хоёрдугаарт бас ажлын зураг төсөл эхэлсэн гэдэг утгаараа ч тэр нөгөө хяналтгүй тийм технологийн тийм зөрчилтэй зүйлүүд их байгаа учраас бид нар бол бүгдийг нь зогсоосон. Ингээд ажлын хэсэг дээр яриад энэ ажлуудаа бол зураг төслийг нь цэгцэлж ямар нэгэн одоо дахин алдаагүйгээр энийг явуулах ёстой гэж үзсэн. Ингээд саяын одоо танилцуулсан төлөвлөгөөнд бол бид нар 1 сарын 23-аас буюу энэ нэгдэх өдрөөс 3 сарын 15 хүртэл 99 сумынхаа бүх сумдаар нь манай ажлын хэсгүүд хуваарийн дагуу ажиллаад тэгээд эцэслэж энэ ажлуудыг явуулна гэсэн ийм байдлаар хуваарь гаргасан.
 
Өнөөдрийн байдлаар бол 13 сумын зураг бол магадлагдаад гарсан. 30 сумын зураг яг магадлалын шатанд байна. 6 сум дээр бол зураг нь хийгдэж байна. Зургийн гүйцэтгэгч тодорхойгүй 30 сум байна. Зөвшилцөж байгаа 20 байна. Ийм тоон мэдээ хамгийн сүүлийн байдлаар. Бид нар бол 14 хоног тутамд энэ зураг төсөл, энэ гүйцэтгэгч компаниудтай байнгын цугларч зөвлөгөөн, хурал хийж ингэж бол чиглэл өгч, зөвшилцөж, тусалж ингэж л ажиллаж байгаа. Тийм учраас бид нар энэ хуваарийнхаа дагуу энэ ажлуудыг хийж гүйцэтгэх бололцоотой гэж үзээд ингээд ажиллаж байгаа юм.
 
Г.Дамдинням: Балжиннямын Баярсайхан гишүүн.
 
Б.Баярсайхан: Энэ өдрийн амар амгаланг айлтгая. 21 оны 1 дүгээр сарын 21-ээс энэ том ажлын хэсэг, дэд ажлын хэсэгтэйгээ ингээд уулзсан. Жилийн хугацаанд 10 удаа хуралдсан байгаа. 1 сарын 21-нд бид, гишүүд, Улсын Их Хурлын гишүүд, ажлын хэсгийн гишүүд тодорхой чиглэл өгсөн байгаа. Өмнө нь хийгдэж байсан олон улсын байгууллагууд Мобиком, Дэлхийн зөн байгууллагуудтайгаа уулзаж туршлагаа судлаарай. Эрс тэс уур амьсгалтай говь, хангайн нөхцөлөө сайн судлаарай. Олон улсын байгууллагууд, элчин сайдын яамдтай уулзаарай, технологийнхоо шийдлийг орон нутгийнхаа онцлогт тохируулж хийгээрэй, Азийн хөгжлийн банкны бүтээн байгуулалт, өмнө нь боловсролын салбарт хийгдсэн бүтээн байгуулалтыг үзэж танилцаж туршлага судлаарай гээд ингээд 21 оны 1 дүгээр сарын 21-ээс хоёрдугаар сардаа, гуравдугаар сардаа, дөрөвдүгээр сардаа, тавдугаар сардаа ингээд долоо, наймдугаар сар, арван сар, арван нэг, арван хоёр гээд. Ингээд нийтдээ бид нар өнөөдөр ингээд 11 дэх удаагаа байнгын хорооны хурлаар орж ирж байгаа юм.
 
Энэ том ажлын хэсэг бол үнэхээр дэд ажлын хэсгийн ажилд бол сар тутам бид нар хяналтаа тавьж, чиглэлээ өгч, ажлаа шахаж явсан. Миний нэг хэлээд байгаа нэг гол нэг зүйл байдаг шүү дээ. Энэ төрийн албанд энэ хугацаа алдуулаад ингээд улсын ажлыг хойш нь татаад ингээд хариуцлага алдсан хүмүүс маань яагаад хариуцлага хүлээдэггүй юм бэ. Боловсролын яаман дээр бүтцийн өөрчлөлт хийгдсэн. Тэгээд өмнө нь энэ ажлыг хариуцаж байсан хүмүүстээ сайд та арга хэмжээ авсан уу? Энэ ажлыг өдий болтол нь бид нар маш их хэлсэн шүү дээ. 1 сарын 21-ээс хойш бид нар 9 сар хүртэл хэчнээн удаа хуралдсан байна. Тендерээ зарлаач ээ. Технологио шалгаруулчихсан уу? Яг яаж өгөх гээд байгаа юм бэ? эсвэл үндэснийхээ том, том компанид өг. Аймаг, аймгаар нь ингээд эсвэл том, том төсөл болгоод өгчих.
 
Эсвэл одоо урьд нь тэр хийж байсан компаниудтайгаа зөвлөж, одоо ямар аргаар энэ тендерээ зарлаж, хамгийн гол нь чанартай энэ ажлыг 1 сумын, 1 сургуулийн, 1 цэцэрлэгийн жорлон болгон чанартай байх ёстой гэдэг шаардлагыг тавьсан. Харамсалтай нь энэ д ажлын хэсэгт оролцож байгаа зарим хүмүүсийн энэ удааширсан байдалтай. Мэдэхгүй, санаатайгаар ажил хойшлуулсан гэж би бол бодохгүй байна. Үнэндээ Энх-Амгалан сайд энэ 10 удаа салбарын сайдаас дутахгүйгээр энэ ажилд санаа тавьж ингэж хуралдсан, үнэндээ ажил бол хангалтгүй байгаа.
 
Тэгээд өнөөдөр бол ингээд шийдлээ ярьж байгаа тохиолдолд би ямар нэгэн асуулт бол дэд ажлын хэсгээс асуухгүй. Би Энх-Амгалан сайдаас та одоо энэ ажлыг ямар нэгэн алдаагүйгээр, цаашид салбарын сайдын хувьд аваад явах тийм боломж танд харагдаж байна уу? Би Барилга, хот байгуулалтын сайд Мөнхбаатар сайдтай бол хэд хэдэн удаа уулзсан. Мөнхбаатар сайдын хувьд бол энэ технологи, барилга талаас нь бол анхаарахад бас нэлээн олон удаа, сүүлийн сая 2, 3 удаа бараг энэ дэд ажлын хэсгийг аваад хуралдчихсан байгаа байхгүй юу.
 
Тэгэхлээр одоо нэгэнт байнгын хороогоор орж байгаа юм чинь салбарын сайд энэ ажлыг яг юу гэж харж байна? Энэ бол болдог. Энэ fail-дэхгүйгээр бүх жорлон, орчин үеийн ус ариун цэврийн байгууламж болох боломжтой. Тэгэхлээр энэ дээр зүгээр бид нарын сэтгэл, энэ зарим хүмүүсийн ажлын хариуцлага алдсан ийм л асуудал байгаа. Тэгээд би салбарын сайдаас энэ асуудлыг одоо яг яаж харж байгаа юм? Нэг, хоёрдугаар ээлжийн алдааг засаад гурав, дөрөвдүгээр ээлжийг илүү оновчтойгоор тендерийг нь зарлаад 22 он гэхэд дуусгах бол боломж бид нарт байна. Энх-Амгалан сайдаас асууя.
 
Г.Дамдинням: Энх-Амгалан сайд асуултад хариулъя.
 
Л.Энх-Амгалан: Үгүй ээ яах вэ ер нь энэ их хэцүү төсөл шүү дээ. Их хэцүү төсөл байхгүй юу. Тэгээд хэцүү төсөл учраас өмнө нь Монгол улсад гарсан та өөрөө ч дурдаж байх шиг. Энэ Мобиком-ын хэрэгжүүлсэн төсөл, Дэлхийн зөнгийн төсөл гээд би бас хөдөө орон нутгаас гурав дахь удаагаа сонгогдож байгаа хүн л дээ. Тэгээд хөдөө орон нутгийн энэ жорлон, цэвэрлэх байгууламжуудыг бас хэд хэдэн шийдлүүдээр хийх гэж янз бүрийн төсөл хэрэгжүүлэхэд нэлээн их итгэл үнэмшил унтарсан гэдэг юм уу. Тийм учраас бол энэ цэвэрлэх байгууламж дээр битгий алдаа дутагдал гараасай гэсэн үүднээс л очиж би ч 2 сард сайдаар томилогдож очсон. Тэгээд ажилтай нь танилцуулаад манай яамны дангаараа хийх ажил биш юм байна. Энэ бол маш том эрсдэл байдаг. Өнөөдөр Улаанбаатар хотод ирсэн Азийн хөгжлийн банкаар хийчихсэн тэр гэр хорооллын дэд бүтцүүд ч гэсэн алдагдалтай, алдаа гаргачихсан төслүүд зөндөө л байгаа шүү дээ. Тэгээд энийг нь ингээд засъя, залруулъя. Барилга хот байгуулалтын яам, мэргэжлийн яамыг нь оруулъя, Байгаль орчны яамтай мэргэжлийн яамыг нь оруулъя. Ингээд 3 яамны Төрийн нарийн бичгийн даргын төвшинд энэ асуудлуудаа шийдэж байж. Ямар ч байсан эхлээд нэг технологийн төвшинд зөв шийдэл гаргачих нь зүйтэй юм байна гэж л сэтгэл гаргасан л ухаантай юм л даа. Тэгээд засаг руу оруулж байж засгийн шийдвэрээр ингээд 3 яамны Төрийн нарийн бичгийн даргын ажлын хэсэг гаргаад л ингээд ажилласан.
 
Энэ дээр юун дээр алдсан гэхээр манай яамныхнаас ажил хариуцаж байсан хүмүүстэй хариуцлага дутагдал байсан уу гэвэл байсан. Тендерийг зарлахдаа өөрөө жишиг зургаар зарласан. Ийм том алдаа болсон. Ер нь жишиг зургаар зарлах гол үндэслэл бол бид нар жоохон цаг хожъё гэж тооцсон. Цаг хожъё гэж нэгдүгээрт.
 
Хоёрдугаарт бол орон нутагт их итгэсэн. Орон нутаг дээр бид нар тэр орон нутаг дээр байгаа Барилга, хот байгуулалтын нэгж, газар гэж байдаг байхаа тийм ээ? Тэр газрынхан дээр бид нар сум бүр дээр очоод та нар нь ингээд тэр хэмжилтүүдийг нь хийгээд шаардахдаа бол тэр хөрснийх нь судалгааг хийгээд ингээд нэг ирүүлчхээ  гэсэн. Энэ ирсэн юмнууд нь бүгдээрээ зөрчихсөн байхгүй юу. Та нар хамгийн харамсалтай нь очсон, гүйцэтгэгч нар зөрчихсөн юм. Тэгээд нэг их тийм хариуцлагыг нэг их өөрөөсөө холдуулаад байгаа юм ерөөсөө байхгүй Баярсайхан гишүүн ээ, хариуцлага хүлээхэд ч бэлэн байна.
 
Нэг их тэгээд нэг сэтгэл дутаад ерөөсөө хөндий, хүйтэн сэтгэлээр хандаад байгаа юм ерөөсөө алга. 1 хүүхэд ч гэсэн өнөөдөр 1 өдөр 1 сайхан бүлээн олон улсын стандарт хангасан ийм цэвэр ариун цэврийн орчинд одоо амьдраасай гэж хүн бүхний л хүсэл байгаа шүү дээ. Тэр тусмаа Улсын Их Хурлын гишүүдийн хүсэл байгаа. Засгийн газрын гишүүдийн хүсэл, тэмүүлэл бүгд л ийм байж байгаа. Өнөөдөр Монгол улсад мөрдөгдөж байгаа энэ тендерийн хуулийг чинь бид нар яах юм бэ. Энэ тендерийн хуулийг чинь тэгж л мөрдүүлэхгүй бол угаасаа энэ нөхөд чинь тендерийн хуулиар өөр нөхцөлөөр тендер зарлуул эд нар чинь хэрэгт орно шүү дээ.
 
Тэгээд бид нар чинь ерөөсөө хүнийг ямар хэрэгт ороод чи шууд гэрээ хий гэж хэлэлтэй биш. Энэ чинь нэг ийм л зовлон байна шүү дээ. Өнөөдөр улсын төсөв дээр бид нарын хамгийн том алдаа сая 22 орны төсвүүд дээр ч гэсэн бас ингээд батлагдаад гараад ирэхэд нөгөө л нэг зураг төсөлгүй нөгөө л нэг газаргүй ингээд объектууд тавигдчихсан л явж байгаа байхгүй юу. Бид нар олон жил ярьж байгаа. Яг өнөөдөр энэний, би талархаж байна. Манай Улсын Их Хурлын гишүүд байгаа эмэгтэй гишүүдийн санал, санаачилгаар ямар ч байсан “Эрдэнэт үйлдвэр”-ийн нийгмийн хариуцлагын хүрээнд 100 тэрбум төгрөг орж ирнэ гэдэг бол энэ маш их мөнгө, маш их мөнгө.
 
Энийг одоо хариуцлагатайгаар хэрэгжүүлэх нь бидний үүрэг гэвэл мөн. Гэлээ гэхдээ яг өнөөдөр одоо энэ Монгол улсад мөрдөгдөж байгаа энэ тендерийн хуулийн чинь дагуул энэ тендерүүдийг зохион байгуулахгүй бол яг л нэг ийм зовлон үүсэж байгаа. Одоо жишээ нь бид нар хар жагсаалтад хүртэл өнөөдөр компани зарлах гэж ямар их процедур болж байна тэр. Одоо ямар ч байсан Засгийн газар дээр хэлэлцэх гэж байгаа энэ тендерийн хууль дээрээ бид нар жаахан өөрчлөлтүүд хийе ээ. Тэгээд цаг хугацаанд Ерөнхий сайдын хэлж байгаа, ерөнхийдөө бол бид нар тендерүүдээ улсын төсөв батлагдсаны дараа 12 сараасаа эхлээд ерөөсөө 2 сарын 1 хүртэл одоо тендерээ зарлаад дуусаад…/минут дуусав./
 
Г.Дамдинням: Баярсайхан гишүүн тодруулъя.
 
Б.Баярсайхан: Энх-Амгалан сайд аа та эмзэглэх хэрэггүй ээ. Би таныг хариуцлага тооцъё гэж яриагүй. Бас бүхэл бүтэн 1 жил Улсын Их Хурлын гишүүд ажлын хэсэг, дэд ажлын хэсэгтэй хуралдаад танай яамны Төрийн нарийн бичгийн дарга нар, 2 дарга солигдоод ингээд хийж байгаа ажлыг харин жилийн дараа одоо жилийнхээ бараг босгон дээр тантай байнгын хорооны хурал дээр энэ асуудлыг ярьж байгаа. Монгол улсад бүх ч жорлон fail-дээд бүх жорлон бүтэлгүйтчихсэн юм биш. Таны яриад байгаа Мобиком, Дэлхийн зөнгийн хийсэн амжилттай одоо ч гэсэн дотроо халуун устай явж байгаа зөндөө орон нутагт олон жорлон байгаа. Бүгд ч fail-дээгүй ээ, Үгүй. Танай Хөвсгөл аймагт л fail-дсэн юм байгаа биз. Олон аймаг, орон нутагт энэ жорлон ажиллаж байгаа. Тэгэхээр та өөрөө анхнаасаа энийг ингээд л fail-дэнэ гээд л анхнаасаа авах дургүй л байсан. Энэ бол боловсролын салбарт хүүхэд хамгааллын маш том ажил. Тэгэхлээр энийг одоо хууль нь ийм байдаг юм, ийм байдаг юмаа гээд. Ингээд жил алдчихаад ийм юм яриад сууж байж бас болохгүй ээ…/минут дуусав./
 
Г.Дамдинням: Энх-Амгалан сайд.
 
Л.Энх-Амгалан: Баярсайхан гишүүнээ нэг их ганц хоёр гишүүний үгэнд эмзэглээд байдаг хүн биш ээ би. Бас шүүмжлэлийг хариуцлагатайгаар хүлээж авна. Бид нарын алдаа дутагдлууд байгаа. Тэгээд энэ ажлын ард тал цөмөөрөө хамтраад гарчихъя л гэсэн л ийм л хүсэл байгаа шүү дээ. Одоо би та бүгдийн хийсэн ажлыг манай яамны дэд ажлын хэсгээс илүү их сайн сэтгэл гаргаж хийсэн, илүү нарийвчилсан төлөвлөгөө гаргаж ирж танилцуулж байна уу гэж одоо хүлээж авч байна шүү дээ. Тэгээд бие биеийнхээ үгийг сонсож сурмаар байна шүү дээ. Тэгээд ганцаархнаа ингээд микрофон олдсон дээр хашхираад, орилоод ирээд байх шаардлага ерөөсөө байхгүй шүү дээ. Би ч гэсэн хашхирч, орилж ярьж чадна шүү дээ. Тийм, тийм. Жаахан асуудалдаа зүгээр бодитойгоор л хандъя гэж байна шүү дээ. Тэгээд чи ганцаараа хашхираад яагаад байх шаардлага байхгүй шүү дээ. Чи тэгээд хариуцаж байсан ажлуудыг хийж байхгүй байсан юм тэгвэл.
 
Г.Дамдинням: Гишүүд. Энхтүвшин гишүүн.
 
Т.Энхтүвшин: Баярлалаа. Энэ байнгын хорооны энэ ажил эрчимжүүлэх тухай тогтоол гарах нь зөв байх аа. Ер нь энэ ариун цэврийн байгууламжийн зураг төслүүд нь ер нь хийгдэж дууссан уу? Одоо ер нь ямархуу шаттай явж байгаа юм? Хэзээ дуусах юм? Тэгээд энэ тогтоолын төслийн 5 дээр заачихсан байна л даа. Аймгийн Засаг дарга орон нутагтаа ариун цэврийн байгууламжийн захиалагчийн хяналтыг тавина гээд заачихсан байна. Тэгээд энэ чинь бол болохгүй л дээ. Хэн хаана тендер зарлана, тендер зарласан газар нь захиалагчийн хяналтаа тавьдаг тийм журамтай байдаг юм.
 
Хэрвээ аймаг, орон нутаг тендер зарласан бол тэнд захиалагчийн хяналтаа тавьдаг, гүйцэтгэлийн хяналтаа тавьдаг тийм л зарчимтай. Яам өөрөө одоо юу гэдэг юм тендер зарласан бол Барилгын хөгжлийн төвд захиалагчийн хяналтыг тавих ёстой. Би яагаад энийг хэлээд байна гэхээр маргаан гарах бий энэ тогтоол дээр чинь. Яам нь тендерээ зарлачихдаг зураг төслөө хийгээд тендерээ зарлачихдаг. Нөгөө захиалагчийн хяналтыг чинь нөгөө аймгийн Барилга, хот байгуулалтын газар чинь хяналт тавьдаг. Ингээд зураг төсөлтэй холбоотой ч гэдэг юм уу, барилга байгууламжтай холбоотой ч гэдэг юм уу ийм зөрчил гарах юм бол хэн хариуцах юм? Тийм учраас би энийг асуугаад байгаа юм л даа. Зураг төслөө хийгээд дуусчихсан бол орон нутагт нь шилжүүлчихвэл яасан юм бэ? Орон нутгийн тендерийг зарлая, орон нутгийн захиалагчийн хяналтаа тавья, орон нутгийн Засаг дарга нь хэрэгжилтээ тавиад улсын комисс дуустал нь хариуцаад явбал яасан юм. Ингэхгүйгээс болоод наадах чинь ингээд эцэс төгсгөлгүй бас маргаан гарах бий. Энэ 5 дугаар заалт дээр тэгээд заачихсан байж байна.
 
Хоёр дахь асуудал бол энэ ариун цэврийн байгууламжийн зураг төсөлтэй холбоотой энэ асуудал дээр онцгой анхаарах хэрэгтэй. Яг хэзээ дуусах юм, гурван сард дуусах юм уу, дөрвөн сард дуусах юм уу? Энэ асуудал дээр бас онцгой анхаарах ёстой гэсэн ийм байр суурьтай байж байна. Тэгээд захиалагчийн хяналтыг нь орон нутагт тавьж байгаа бол тендерийг ч гэсэн орон нутаг руу нь шилжүүлээд өгчих өө. Нөгөө буух эзэнтэй буцах хаягтай болно. Энэ их олон яамнууд ороод олон агентлагууд ороод ингээд бас голдоо хаягдаад байгаа юм биш үү наадах чинь. Бие биедээ найддаг, бие биеийнхээ үгэнд ордоггүй.
 
Бид нар чинь эцэс төгсгөлгүй л нэг хурал хийдэг л боллоо шүү дээ. 11 удаа хуралдаж байна. Энэ ариун цэврийн байгууламжийн талаар. Тийм учраас энэ зураг төслийг нь дуусгачих юм бол орон нутаг руу шилжүүлчихвэл яасан юм бэ л гэдэг ийм саналыг хэлмээр байна.
 
Хоёрдугаарт энэ тогтоолын төсөл дээр нэлээн багцалж байж юм оруулахгүй бол болохгүй байна. Энэ тогтоол өөрөө Тендерийн тухай хууль бусад холбогдолтой энэ хууль тогтоомжийг бас нэлээн зөрчсөн байж байна. Энэ 5 дугаар заалт байж байна. Тийм учраас энэ тогтоолыг юу гэдэг юм Барилга, хот байгуулалтын яам, Барилгын хөгжлийн төв, яам нь энийг үзэж хараад бас нарийвчлаад бас ингэж гаргавал яасан юм. Ийм асуултуудыг асууя.
 
 
Г.Дамдинням: Энхтүвшин гишүүн санал хэлчихлээ гэж ойлголоо тээ. Асуулт. Энх-Амгалан сайд харуулъя дараа нь нэмээд хариулчхаарай.
 
Л.Энх-Амгалан: Энэ чанарын гүйцэтгэл нөгөө хяналт тавих асуудлыг Энхтүвшин гишүүн аймагт нь хариуцуул гэсэн заалт орчихсон явж байна гээд байна л даа. Энийг Магнайсүрэн дарга хариулчхаарай тээ. Ямар үндэслэлээр ингэж яаж байна гэдгийг. Энэ тэгэхдээ юу байх шиг байна. Нөгөө Их Хурлын ажлын хэсгийн дүгнэлт дээр хийж байгаа заалт байх шиг байна л даа. Тэгээд энийг хуульд нь нийцүүлэх нэгдүгээрт шаардлага бол тантай санал нэг байна.
 
Хоёрдугаарт энэ Энхтүвшин гишүүн ээ энэ нөгөө Засгийн газрын тогтоол гараад нөгөө 3 яамны Төрийн нарийн бичгийн даргаар ахлуулсан ажлын хэсэг технологитой холбоотойгоос гадна энэ тендерийг зохион байгуулах тогтоол гаргаад энийг яг Боловсрол, шинжлэх ухааны яам зохион байгуул гээд Засгийн газрын тогтоол гарчихсан байхгүй юу. Худалдан авах үйл ажиллагааг зохион байгуул гээд. Уг нь бол бид нар тэр худалдан авах агентлаг руу явуулъя гэсэн тийм хүсэлт гаргасан юм. Эсвэл орон нутагт нь шилжүүлье гэсэн ийм хүсэлтүүдийг гаргасан. Яг энийг нэгэнт одоо бас нэлээн хариуцлагатай, өндөр өртөгтэй ийм мэргэжлийн байгууллагуудын оролцоо оролцох ажил учраас бол яг яг манай яаманд энэ ажлыг ахлуулаад тэгээд Барилга, хот байгуулалтын яам, Байгаль орчны яамыг хамтарч зохион байгуул гэсэн ийм Засгийн газрын тогтоолтой. Тэх.
 
Г.Дамдинням: Ажлын хэсгийн гуравдугаар микрофон Цэдэвсүрэн.
 
 
Л.Цэдэвсүрэн: Энх-Амгалан сайдын хариулт дээр нэмье. Бид нар нэг, хоёрдугаар ээлжийн худалдан авах ажиллагаа зарлагдаад дуусчихсан учраас Энхтүвшин гишүүн ээ тэрийг бол дахих юм уу, буцах боломж байхгүй. Яг үнэхээр нэгдүгээр ээлж дээр нэг компани нэлээн хариуцлага алдаж байгаа учраас түүнийг гэрээ цуцлах мэдэгдлийг бол ер нь өгчихсөн байгаа. Одоогийн байдлаар бид нар 13 зургаа бол яг албажуулаад, баталгаажуулаад ингээд дуусчихсан байгаа. Тэгээд ер нь энэ дараагийн долоо хоногоос эхлээд манай яам, Барилга, хот байгуулалтын яам, Барилгын хөгжлийн төв хамтраад ингээд нэг, хоёрдугаар ээлжийнхээ бүх энэ объектууд дээр очиж үзээд, тэгээд ер нь бол гарч байгаа зөрчлийг дор дор нь арилгаад энэ нэг, хоёрдугаар ээлжийг ээ цэгцлээд ямар ч байсан дуусгана. Ер нь тэгээд зэрэгцээд гурав, дөрөвдүгээр ээлжийнхээ зургийн тендерийг нь эхэлж явуулъя гэдэг чиглэлийг сайдаас аваад ажиллаж байгаа. Түлхүүр гардуулах гэрээний нөхцөлтэйгөөр биш. Эхлээд зургийн тендерээ явуулж дуусчхаад дараа нь барилгын гүйцэтгэгчийнхээ тендерийг явуулах нь бол зөв юм байна гэдгийг, чиглэл аваад ингээд ажиллаж байгаа. Тэгэхээр яг зураг дуусах гэдэг юм бол одоогоор бол байхгүй.
 
Нэг, хоёрдугаар ээлж дээр бол бид нар яг бүх зөрчлөө арилгаад ойрын хугацаанд бид нарын энэ гарч байгаа төлөвлөгөөгөөр бол нэг, хоёрдугаар ээлжийг бид нар найман сар гэхэд бүгдийг нь дуусгана. Үүнтэйгээ зэрэгцээд гурав, дөрөвдүгээр ээлжийнхээ зургийн тендерийг явуулах ажлыг бол ингээд бэлдээд, судлаад явж байгаа.
 
Г.Дамдинням: Мөнхбат гишүүн.
 
Ж.Мөнхбат:  Би асуулт асууя гэж бодож байсан. Бараг Энх-Амгалан сайдаас бараг асуултынхаа хариултыг авчих шиг боллоо. Би энэ байнгын хорооны өнөөдрийн нэгдүгээр асуудал энэ тогтоолтой холбоотой юм ярих гэсэн юм. Яагаад хойшлуулчхав гээд. Тэгээд яах вэ энэ боловсролын яаман дээр ажлын хэсэг гараад явж байгаа юм байна. Гэхдээ энэ бол энэ бол нээрээ инээд наргиан ч юм уу бид нар хойш нь алгуур тавих асуудал биш шүү сайдаа, манай яамныхан. Энэ ерөнхий боловсролын сургуулийн Дамдинням даргаа түүх, уран зохиолын хичээлийн бодлого бүүр дампуу. Дампуу-гийн дампуу болсон юм байна лээ. Яагаад ийм болсон бэ гэсэн чинь 1, 2 гээд л ингээд л анги ангийн сурах бичгийг хэдэн хүмүүс нь нийлж байгаад бичдэг юм байна лээ. Бичсэнийхээ төлөө мөнгө авдаг. Тэгээд ямар юм бичиж өгснийг нь хянадаг ч үгүй. Тэгээд л тэр түүхийн хичээл бүр арай дэндүү дэндүү. Энд ингээд ганц нэг жишээ хэлэхэд тэр хүн түүхэн хүн гээд гуравхан өгүүлбэр тавьчихсан. Тэгээд зарим хүнийх дээр нь гурван нүүр шахуу юм тавьчихсан. Бид нар түүхэндээ хэл, уран зохиолдоо яаж хандаж байна вэ. Тэгээд тэр хэл, уран зохиолын тэр оруулж байгаа тэр бас үнэхээр арай л дээ л гэмээр юм байна лээ. Бүр бодлогоор зохион байгуулалттайгаар зарим улс төрчийг дагаж явж зарим Ерөнхийлөгчийг дагаж явж байсан хүмүүс, түүхчид энд лобби бүлэг үүсгэж ордог юм байна лээ. Бүр нэрээр нь хэлбэл тэр түүхч Батсайхан мэтийн нөхөд.
 
Тэгээд энэ Монголын түүхийг зөвхөн нэг улс төрийн намын юм уу нэг улс төрчийн байр суурин дээрээс бичиж өгдөг. Тэрийг нь яам ерөөсөө харсан юм байхгүй тэр чигээр нь аваад сурах бичигтээ оруулаад Монголын хүүхдүүдийн тархийг тэгж л цэнэглэж бид нар сургаж байгаа юм байна лээ. Тэх, тэгээд энэнийх нь төлөө холион бантан хутгаж хэдэн юм бичиж өгснийх нь төлөө мөнгө төлдөг. Ингээд бүүр гаргаад өгвөл сая энэ ахмад багш нарын холбооноос бүүр сурах бичгийн бүх тэр түүх, уран зохиолынх нь тэр Монгол сурах бичиг дээр нь бүр деталь шинжилгээ хийсэн, санал дүгнэлт ирүүлсэн. Энийг одоо та нар анхааралдаа аваач ээ гээд. Би энийг байнгын хороодын гишүүддээ өгье. 

Энэ арай дэндүү бас нэг улс үндэстэн байна даа бас нэг бичиг үсэгтэй, соёлтой ард түмэн байна даа. Тэгээд энэ 21 дүгээр зууны залуучуудыг шинэ үеэ тийм юмаар бид нар түүх, уран зохиолын хичээл, 2 хичээл дээр шүү дээ. Сургаж хүмүүжүүлж байгаа гэхэд бол нээрээ ичих нь байтугай бүүр гутармаар юм байна лээ. Тэгээд энэ  дээражлын хэсэг гаргаад ажиллаад дүгнэлтээ гаргачихсан байгаа гэж сонслоо. Тэгээд энэ асуудлыг би энэ ажлын хэсгийн дүгнэлтийг байнгын хороон дээр авчирч сонсгооч ээ, энийг нэг бүрчлэн ярья, асууя аа.
 
Хэрвээ ажил нь болоогүй байвал дахиад энэ байнгын хороон дээр ажлын хэсэг гаргая гэдэг ийм асуудлыг ярья гэж бодож байгаа юм. Тэгээд би асуулт асуухаас өмнө асуултгүй болчихлоо. Одоо намрын чуулган завсарлаад хаврын чуулган болтол байнгын хороод бол хуралдах боломжтой шүү дээ хуулиараа. Энэ чинь байнгын ажиллагаатай парламент, байнгын ажиллагаатай байнгын хороод тодорхой асуудлаар.  Хоёр сард бид нар чуулганы завсарлагааны дундуур хуралдаж болно. Тэгээд энэ асуудлыг нэн яаралтай бид нар анхааралдаа авахгүй бол тэгэхээр ингээд янз янзын хүмүүс ордог, тэгээд тэнд ингээд лобби бүлгүүд явдаг юм байна лээ. Хэдэн юм эрээчиж бичиж өгснийхөө төлөө хэдэн төгрөг авдаг. Тэгээд энэ Монголын залуу үеийн тархийг хорт хавдраар угжиж байгаа юм байна лээ шүү. Тэр янз бүрийн тэр комисс гэдэг юмнууд. Тэгээд сурах бичиг бичиж өгдөг комиссууд нөгөө ажлын хэсгүүд нь. Энэ дээр анхаарах хэрэгтэй гэж бодож байна.
 
Г.Дамдинням: Хэдийгээр хэлэлцэж байгаа асуудлын дарааллаас өөр асуудал ярьж байгаа боловч их чухал асуудал яриад байгаа юм. Бас нэр бүхий гишүүд ийм байнгын хороонд ийм бичиг ирүүлсэн. Байнгын хорооны хуралдаанд дэгийн тухай хуулиараа оруулаад горимын санал гаргаад бас хасагдчихлаа. Тэгэхээр Мөнхбат гишүүний яриад байгаа энэ асуудал бол их чухал аа. Тэгэхээр Боловсрол, шинжлэх ухааны яаман дээр бүх сурах бичгүүдийн агуулга дээр анализ хийсэн ийм ажлын хэсэг ажилласан юм байна. Боловсрол, шинжлэх ухааны сайд Энх-Амгалангийн өгсөн мэдээллээр. Тэгээд энэ ажлын хэсгийн тайланг байнгын хорооны дараагийн хуралдаан дээр авч танилцъя. Тэгээд шаардлагатай бол энэ чиглэл дээр энэ гишүүдийн гаргаж байгаа санаачилгын дагуу ажлын хэсэг гаргаад ажиллаад ингээд явчихъя.
 
Тэгэхээр энэ хэлэлцэж байгаа асуудалтай холбогдуулаад энэ төрийн өмчийн ерөнхий боловсролын сургууль, цэцэрлэгийн дотуур байрны нүхэн жорлонг орчин үеийн стандартын шаардлагад нийцсэн ариун цэврийн байгууламж болгохтой холбоотой ажлын хэсгийн тайлантай холбогдуулж асуулт асууж дууслаа.
 
Тайлантай холбогдуулж үг хэлэх гишүүд байна уу? Нэрээ өгнө үү. Баатарбилэг гишүүнээр тасалъя. Баярсайхан гишүүн.
 
Б.Баярсайхан: Энх-Амгалан сайд намайг хашхирч байна гээд байна. Энэ хашхирахаар нөхцөл байдал байгаа юм. Өнөөдөр Монгол хүүхдүүд зун амардаг, өвлийн хүйтэн, намрын сэрүүн, хаврын хавсаргад 70-200 метрт байрладаг нүхэн жорлонд даарч хөрж, айж сандарч, тэр байтугай уух шингэнээ хүртэл хасаж ингэж бие засдаг. Энэ бол хашхирахаар нөхцөл байдал. Тэгээд та сайдын хувьд бас энэ гишүүдийн ажлыг бас хүндэтгэх хэрэгтэй. Жилд 10 удаа хуралдсан ажлын хэсэг газар дээр нь очиж ажилласан ажлын хэсгийн энэ гишүүдийн цаг зав, сэтгэл санаа энэ зориулж байгаа энэ бүх зориулалт мөн одоо энэ хурал болгон дээр надад юу гэж чиглүүлэг өгч байсан бүх юм, энэ бүх зүйлс протоколоороо байж байгаа. Тэгэхээр би бас хийсэн ажлаа ингэж үнэгүйдүүлэхийг хүсэхгүй байна.
 
Энэ бол миний 1 жилийн хөдөлмөр. Улсын Их Хурлын гишүүдийн оролцох ажил гэж байна. Оролцож болохгүй ажил гэж байгаа. Тэгэхээр төрийн албан хаагчид буюу дэд ажлын хэсгийнхний өөрсдийнх нь 100 хувийн хийж гүйцэтгэх ажил дээр Улсын Их Хурлын гишүүн шууд оролцоод, тендерт шалгаруулаад, технологи шийдээд би явж болохгүй. Та энийг мэдэж байгаа, та өөрөө хийхгүй яасан юм гээд байна. Тэгээд би танд одоо хариуцлагатайгаар бүүр албан ёсоор хэлчихье. Би байнгын хорооны энэ протоколд ч гэсэн энийг тэмдэглүүлэхийг хүсэж байна.
 
Энэ ажлын хэсэг бол хангалттай ажилласан. Энд сууж байгаа гишүүд хангалттай цаг заваа зориулсан. 10 удаа хуралдсан. 1 жилд сар болгон хуралдсан. Тэгээд бид нар яах вэ туугаад явах уу энэ дэд ажлын хэсгийн хүмүүсийг? Яаж ажлыг нь хийлгэх вэ? Гишүүд болгон энэ дээр цаг заваа зориулж ажилласан. Та тэгээд энийг битгий ингэж үгүйсгээрэй.
 
Хоёрдугаарт би таныг Завхан аймагт урья. Та Завхан аймагт ажиллаарай. Завхан аймгийн Улиастай, Тосонцэнгэл сумын арван жилийн сургуулиуд дээр Азийн хөгжлийн банкны буцалтгүй тусламжаар би танай яамны Төрийн нарийн бичгийн дарга байхдаа дотуур байрыг нь бүрэн янзлуулсан ийм сайн бүтээн байгуулалт хийсэн байгаа. Яг хотын халуун ус шиг халуун устай, дотуур байр нь халуун устай, дотроо жорлонтой ийм тохилог бүтээн байгуулалт бас хийж болдог юм. 20-21 дүгээр зуунд чирч орж ирсэн хөгжлийн хоцрогдол модон жорлон. Модон жорлонд бие засдаг хүүхдүүд энэ асуудлыг бол үнэндээ хөөрхий өөрсдөө бол гомдоллодоггүй. Гэхдээ өсвөр насны охид-ууд, бага насны хүүхдүүд өнөөдөр хөдөө орон нутагт гэр 2 салж гэр бүл салалт ихсэж байгаа. Дотуур байрны нөхцөлөөс болоод ээж нь суман дээр хүүхдээ аваад ирдэг, Аав нь малаа хариулаад үлддэг олон, олон асуудлууд байж байгаа. Өсвөр насны охид сарын тэмдэг ирсэн үед хүйтэн жорлонд яаж бие засаж байгаа энэ бол төсөөлшгүй. Үүнийг дагаад маш олон ийм, маш одоо юу гэж хэлэх вэ хөгжлийн үнэхээр бүр хоцрогдлын хоцрогдол ийм асуудал байхад та хашхирсангүй гээд байна. Би энийг хашхирч байгаа. Бүүр 16 оноос хойш хашгарсан юм. 16 оноос хойш хашхирсаар байгаад ингээд Монгол ардын намын мөрийн хөтөлбөрт энэ ажлыг суулгуулаад энэ салбарын сайд Баатарбилиг сайд байж байна. Ингээд Засгийн газрын үйл ажиллагааны хөтөлбөрт оруулаад өнөөдөр Монгол улсын Ерөнхийлөгч Хүрэлсүх энэ ажлыг “Эрдэнэт үйлдвэр”-ээр хийлгэх энэ санхүүжилтийг нь олж өгөөд, шийдүүлж өгөөд ингээд энэ ажил явж байгаа юм. Үнэндээ энэ бол таны ажлын хариуцлагатай холбоотой. Та 1 удаа ч гэсэн энэ ажлын хэсэг дээрээ орж ирж үзээгүй. 1 удаа ч гэсэн та дэд ажлын хэсгээ өөрөө хуралдуулж өөр дээрээ дуудаж уулзаагүй байгаа шүү. Би тэрийг чинь бол мэднэ. Тийм учраас би танаас энийг асуугаад байгаа юм аа. Үнэхээр бухимдаж байна.
 
Үгүй ээ та гаргах үүрэгтэй юм чинь та гаргуулсан. Та салбарын сайд юм чинь тогтоолоо гаргуулна шүү дээ. Тэгэхлээр та бас гишүүний маань хувьд миний үг хэлэх эрхэнд битгий халдаарай. Би бас ажлын хэсгийн гишүүний хувьд ажил хийсэн хүний хувьд бас үгээ хэлэх эрхтэй гэж үзэж байна. Тийм учраас энэ ажлыг ажлын хэсгийн гишүүд, энэ салбарын яамнууд би дахиад өнөөдөр хариуцлагатай хэлье Монгол улсад байгаа 819 хүүхдийн цэцэрлэг, сургууль, дотуур байрны нүхэн жорлон дотроо шүршүүртэй байх, халуун, дулаан бүлээн устай байх. Чанартай гүйцэтгэх тал дээр та бүхэн бүгд энэ ажлыг одоо хариуцаад явж байгаа хүмүүсийн хувьд эрх ямбаа эдлээд, дарга цэрэг хийгээд явж байгаа хүмүүсийн хувьд энэ ажлын гүйцэтгэл, чанар дээр нь та нар бүгдээрээ хариуцлагатай ажиллах хэрэгтэй шүү гэдгээ хэлье ээ. Тэгээд тогтоолын төслийг бол одоо батлах байлгүй дээ.
 
Г.Дамдинням: Баатарбилэг гишүүн нэрээ татаж байна. Энх-Амгалан гишүүн.
 
Л.Энх-Амгалан: Баярсайхан гишүүнээ Улсын Их Хурлын гишүүдээр ахлуулсан ажлын хэсэг манай яамны болон 3 яамны хамтарсан дэд ажлын хэсгээс илүү их хуралдаж илүү их сэтгэл гаргаж ажилласан гэдэгтэй санал нэг байна. Энийг ерөөсөө нэг ч ажлыг үгүйсгээгүй. Тийм ч учраас өнөөдрийн байнгын хороон дээр танилцуулагдаж байгаа энэ танилцуулгатай элдэв тайлбар хэлэхгүйгээр ингээд энэ байнгын хорооноос гаргаж байгаа энэ дүгнэлтүүд бол манай дэд ажлын хэсгээс гаргаж танилцуулах гэж байсан ажлын төлөвлөгөөнөөс илүү их нарийвчилсан төлөвлөгөө байна, талархаж байна, талархаж хүлээж авч байна гэж би хэлж байгаа юм. Энэ ажлын хэсэгт орж сэтгэл гаргасан Жаргалмаа гишүүн, Баатарбилэг гишүүн, Ундрам гишүүн, Анужин гишүүн гээд бүгдээрээ л ажилласан.
 
Ер нь одоо манай байнгын хорооноос гаргаж ажиллаж байгаа Улсын Их Хурлын гишүүдээс гарч ажиллаж байгаа ажлын хэсгүүд бол маш их үр дүнд хүрдэг. Одоо жишээ нь Анужин гишүүний ахалсан Хоол үйлдвэрлэлийн тухай хуулийг хэрэгжүүлэх тухай тогтоол, үдийн цайг үдийн хоол болгох асуудал дээр бол маш их үр дүнд хүрсэн. Өнгөрсөн жил 22 оны улсын төсөв дээр ч гэсэн өөрийнхөө бүх тойргийн гал тогооны асуудлуудын нэг мөсөн ингээд 1 загвар маягтай шийдэж байгаа юм. 

Манай Ундрам гишүүн бол өөрийнхөө тойргийн бүх байгалийн ухааны лабораторийг нэг мөсөн шийдэж байгаа гээд маш олон сайхан ийм санал, санаачилгууд гарч байгаа. Энэ Улсын Их Хурлын танхимд би бас 3 дахь удаагаа хөдөө орон нутгаас сонгогдоод ингээд сууж байна. Хөдөө орон нутгийн амьдралыг мэднэ л дээ мэднэ. Тэгээд одоо Засгийн газрын гишүүн болохоороо нэг ийм ширэн нүүр гаргачхаад Улсын Их Хурлын гишүүн болохоороо нөгөө талаар ширээний ард суучхаад байдаг. Надад бол тийм зам ерөөсөө байхгүй шүү Баярсайхан гишүүнээ. Яг л адилхан, яг л энэ өмнө нь тулгамдаж байгаа. Та ч гэсэн одоо ингээд манай энэ яамны Төрийн нарийн бичгийн даргаар ажиллаж байсан.
 
Энэ тендертэй холбоотой, тендерийн зохион байгуулалттай холбоотой зураг төсөлгүй, газаргүй энэ объектууд ямар их хүндрэл чирэгдэл учруулдаг гэдгийг нь та ч гэсэн мэдэж байгаа шүү дээ. Та яагаад надад ингэж ийм худлаа ярьж энэ ажлын хэсэг дээр орж ирсэнгүй гэж ярьж байна? Энэ ажлын хэсгийг хуралдахын өмнө болон хуралдахын хойно би бас энэ ажлын хэсгийн мэдээллүүдийг үргэлж хүлээж авч сонсдог. Харин ч яаман дээр очиж ажил хүлээж авахад бол энэ чинь зуун задгай байсан шүү. Зуун задгай байсан. Тийм учраас өмнө нь гарсан энэ алдаа, завхралууд битгий дахиж давтагдаасай. Ер нь 100 тэрбум төгрөг бас нэг ийм гарын салаагаар битгий урсчхаасай гэсэн үүднээс л та бүхэнтэй адилхан сэтгэл гаргаад л сууж байгаа. Тодорхой шийдвэрүүд гаргаад сууж байгаа. Би нэг аймагт нэг уригдаж очоод байдаг сайд биш л дээ Баярсайхан гишүүн ээ. Сайдын хувьд би хөдөө орон нутгийнхаа бүх аймгуудаар очиж ажиллаж байгаа. Одоо ингээд энэ завсарлагаагаар чуулганы завсарлагаагаар үлдсэн аймгууд руугаа очиж ажиллая гэсэн ийм төлөвлөгөө гаргаад сууж байна. 

Бид нар нэг бие биеийгээ уриад байх ерөөсөө шаардлага байхгүй. Хаана асуудал байна тэнд бид нар бүгдээрээ очиж ажиллаж байх ёстой. Иймэрхүү байдлаар л нэг асуудалд хандъя л даа. Одоо ингээд нэг танихгүй мэдэхгүй улсууд шиг юм орж ирээд хоёр талаас ингээд яагаад байх шаардлага байхгүй шүү дээ. Бид нар ойлголоо. Маш их баярлаж байна. Бид нарт шүүмжлэл байгаа, асуудал байгаа. Хариуцлага алдсан уу гэвэл алдсан. Энэнийхээ төлөө хариуцлага хүлээхэд бэлэн ийм л байна шүү дээ.
 
Г.Дамдинням: Ажлын хэсгийн тайланг танилцуулаад гишүүд асуулт асууж, үг хэлээд дууслаа. Монгол улсын 2021 оны төсвийн тухай хууль баталсантай холбогдуулан авах арга хэмжээний тухай 39 дүгээр тогтоолын 1.5 дахь дэд заалт, төрийн өмчийн ерөнхий боловсролын сургууль, цэцэрлэг, дотуур байрны нүхэн жорлонг орчин үеийн стандарт шаардлагад нийцсэн ариун цэврийн байгууламжаар солих ажлын санхүүжилтийг “Эрдэнэт” төрийн өмчит үйлдвэрийн газраар нийгмийн хариуцлагын хүрээнд шийдвэрлүүлэн 2021-22 онд багтаан хэрэгжүүлэх ажлыг зохион байгуулах, ажлын хэрэгжилтийг хангах ажлын хүрээнд байнгын хорооны тогтоолын төсөл боловсруулж ирүүлсэн байна. Тогтоолын төслийг та бүхэнд танилцуулъя.
 
Боловсрол, соёл, шинжлэх ухаан, спортын байнгын хорооны тогтоол 2021 он 1 дүгээр сарын 17. Төрийн өмчийн ерөнхий боловсролын сургууль, цэцэрлэг, дотуур байрны нүхэн жорлонг орчин үеийн стандарт шаардлагад нийцсэн ариун цэврийн байгууламжаар солих ажлын санхүүжилтийг “Эрдэнэт үйлдвэр” төрийн өмчит үйлдвэрийн газраас шийдвэрлүүлэн 2021-2022 онд багтаан хэрэгжүүлэх ажлыг зохион байгуулах ажлын хэрэгжилтийг хангах зарим арга хэмжээний тухай. Монгол Улсын Их Хурлын тухай хуулийн 25 дугаар зүйлийн 25.6 дахь хэсэг, төрийн өмчийн ерөнхий боловсролын сургууль, цэцэрлэг, дотуур байрны нүхэн жорлонг орчин үеийн стандарт шаардлагад нийцсэн ариун цэврийн байгууламжаар солих ажлын санхүүжилтийг “Эрдэнэт үйлдвэр” төрийн өмчит үйлдвэрийн газраас шийдвэрлүүлэн 2021-22 онд багтаан хэрэгжүүлэх ажлыг зохион байгуулах тухай Монгол Улсын Их Хурлын 2020 оны 39 дүгээр тогтоолын хэрэгжилтийг хангах, санал, дүгнэлтийн төсөл боловсруулах ажлын хэсгийн явцын санал, дүгнэлтийг үндэслэн Монгол Улсын Их Хурлын Боловсрол, соёл, шинжлэх ухаан, спортын байнгын хорооноос тогтоох нь:
 
      	Нэг.Дараах арга хэмжээг авч хэрэгжүүлэхийг Монгол улсын Засгийн газарт чиглэл болгосугай. 

Төрийн өмчийн ерөнхий боловсролын сургууль, цэцэрлэг, дотуур байрны нүхэн жорлонг орчин үеийн стандарт шаардлагад нийцсэн ариун цэврийн байгууламжаар солих ажлын хүрээнд:
 
1.Ариун цэврийн байгууламж барих нэг, хоёр, хоёрдугаарт, нэгдүгээр хоёрдугаар ээлжийн төслийг хэрэгжүүлэхэд ажлын хариуцлага алдсан, алдаа дутагдал гаргасан, хугацаа алдсан, хэрэгжилт хангалтгүй, үр дүнтэй болсон асуудлыг судалж 2022 онд дээрх алдаа дутагдлыг давтахгүй ажлаа эрчимжүүлэн ажиллах.
 
2.Хүүхдийн эрүүл ахуй, ариун цэвэрт нийцсэн зураг төслийг боловсруулан батлуулах, сонгон шалгаруулалтыг хууль тогтоомжийн хүрээнд технологийн дагуу гүйцэтгэх чадвартай, шаардлага хангасан гүйцэтгэгчийг сонгох ажлыг зохион байгуулж, гүйцэтгэлд хяналт тавих.
 
3.Төслийн гурав, дөрөвдүгээр ээлжийн ажлыг богино хугацаанд чанартай зохион байгуулах арга хэмжээ авах.

4.Аймгийн Засаг дарга нарт орон нутагт ариун цэврийн байгууламж барих ажилд захиалагчийн хяналт тавих асуудлыг цаг алдалгүй шийдвэрлэх, чанартай ариун цэврийн байгууламж барихад санаачилгатай ажиллах үүрэг чиглэл өгөх.
 
5.Төслийн хагас, бүтэн жилийн хагас, бүтэн жилийн үйл ажиллагааны хэрэгжилт, гүйцэтгэлд аудит хийлгэн дүгнэлтийн дагуу ажил сайжруулах төлөвлөгөө гарган хэрэгжилтийг хангаж ажиллах.
 
Хоёр.Энэ тогтоолын хэрэгжилтийн тайланг Монгол Улсын Их Хурлын Боловсрол, соёл, шинжлэх ухаан, спортын байнгын хороонд 2022 оны 6 дугаар сарын 15-ны дотор танилцуулахыг Монгол улсын Засгийн газар Л.Оюун-Эрдэнэ-д даалгасугай.
 
Гурав.Энэ тогтоолын хэрэгжилтэд хяналт тавьж ажиллахыг Монгол Улсын Их Хурлын Боловсрол, соёл, шинжлэх ухаан, спортын байнгын хорооны ажлын хэсэг Б.Баярсайханд даалгасугай гэсэн ийм тогтоолын төсөл орж ирж байна.
 
Ингээд тогтоолын төсөлтэй холбогдуулан асуулт асуух гишүүд нэрсээ өгнө үү. Баатарбилэг гишүүнээр тасалъя. Энхтүвшин гишүүн.
 
Т.Энхтүвшин: Би түрүүн нэг асуугаад байсан юм. Энэ аймгийн Засаг дарга нар энэ ариун цэврийн байгууламж барих ажилд захиалагчийн хяналт тавих гээд. Тэгээд ингэж тавьж болох юм уу энэ? Тэгээд тендерийг нь болохоор яам нь зарлачихдаг тэгээд одоо зураг төсөлтэй холбоотой, барилга байгууламжтай холбоотой янз янзын маргаан гарах юм бол хэн хариуцах юм? Нөгөө захиалагчийн хяналтын 2 хувийн зардал өгч байж л нэг аймаг, орон нутгийн хяналтаа тавьдаг шүү дээ. Тэр хяналтынх нь зардлыг нь өгөх юм уу аймаг орон нутагт? Би түрүүн нэг юм хэлээд байсан аймаг орон нутгийн юу гэдэг юм, орон нутгаас зарласан барилга байгууламждаа захиалагчийн хяналт тавьдаг болохоос биш яамнаас тавьсан барилга байгууламж дээр захиалагчийн хяналт тавьдаггүй шүү дээ. Төвлөрсөн төсвөөс тендер зарлаж байсан бол Барилгын хөгжлийн төвд тавьдаг. Орон нутаг өөрөө тендер зарласан бол орон нутаг өөрөө захиалагчийн хяналтаа тавьдаг л ийм л зарчимтай. Тийм учраас энэ дээр хариулт хэлээд өгөөч. Би энэ дээр бол ерөөсөө боломжгүй болов уу л гэж бодож байна зүгээр. Тэр харин зөвшөөрөлтэй холбоотой, газар нутагтай холбоотой, газартай холбоотой тэр хэрэгжилтийг нь хангаж өгөх ажил дээр нь бол аймгийн Засаг дарга нар бол биечлээд оролцоод явж болох болов уу гэж бодож байна. Захиалагчийн хяналтыг бол тавина гэдэг бол хүнд дээ. Өөрсдөө тендер зарлаагүй тэгээд зураг төсөлтэй холбоотой бүхий л юмнууд нь яаман дээр байж байгаа. Барилгын хөгжлийн төв дээр байж байгаа. Ийм асуулт байна.
 
Г.Дамдинням: Ажлын дэд хэсэг Магнайсүрэн дарга хариулах уу?4 номер.
 
С.Магнайсүрэн: Энхтүвшин гишүүний асуултад хариулъя. Энэ байнгын хорооны тогтоолыг бол яг бид нар бол одоо л, сая л харж байна. Ер нь бол захиалагчийн хяналтыг орон нутагт худалдах, худалдан авах ажиллагааны эрхийг шилжүүлэхэд худалдан авах ажиллагааны асуудал эрхэлсэн агентлаг боловсруулаад Шадар сайд хариуцаад ингээд Засгийн газрын тогтоол гарч байж орон нутгийн төсвийн захирагч нарт шилжүүлж ингэж бол эрх шилждэг. Тэгэхээр энэ удаа бол энэ Засгийн газрын тогтоолоор Боловсрол, шинжлэх ухааны яаман дээр энэ асуудал хариуцсан ийм байдалтай явж байгаа. Захиалагчийн хяналтыг бол Барилгын хөгжлийн төв хийхээр 21 оны 9 сарын 29-нд гэрээ байгуулагдсан. Ингээд явж байгаа. Тийм учраас би энэ заалт дээр бас Энхтүвшин гишүүний саналыг харгалзаж үзэх ёстой байх гэж ингэж ийм хариулт өгөх байна.
 
Г.Дамдинням: Ер нь Энхтүвшин гишүүн бол бас үндэслэлтэй юм яриад байгаа юм. Яах вэ энэ дээр хууль эрх зүйн зохицуулалтад нь уялдуулж найруулах хэлбэрээр оруулаад явчихвал зөв болох байх. Баатарбилэг гишүүн.
 
Ё.Баатарбилэг: 2 зүйл байгаа юм. Тогтоол дээр ийм. Энхтүвшин гишүүний хэлж байгаа зөв. Нэгэнт зардал нь тендер зарласан газартаа явж байгаа учраас. Энэ тогтоолын агуулга нь бол ингэж орсон болов уу гэж би бодоод байна. Аймгийн Засаг дарга тухайн аймагтаа хэрэгжиж байгаа улсын төсвийн хөрөнгө оруулалтаар хэрэгжиж байгаа улсын төсвийн бүх ажлуудыг захиалагчийнхаа хувиар гүйцэтгэлийг нь шахаж шаардах тийм ээ. Гэрээ байгуулж байгаа компаниудад хяналт тавьж, тэр харьяа чиглэл газрын харилцаа, Барилга хот байгуулалтын газар гэж байгаа шүү дээ тэр аймагт. Өөрийнх нь тамгын газарт нь мэргэжилтнүүд байгаа. Эд нараараа ингэж санаачилга гаргаж хөөцөлдүүлэхгүй бол энэ тэр салбарын ажил. Энэ тэр салбарын ажил энэ дээрээсээ зарласан юм гээд ингээд орхичихдог байхгүй юу. Тэгэхээр агуулга нь аймгийн дарга нарыг энэ рүү татаж оруулж ирэхгүй бол болдоггүй юм. Ялангуяа энэ улсын хэмжээнд явж байгаа ажил учраас. Зүгээр яах вэ захиалагчийн хяналт гэдэг дээрээ найруулгынх нь тал талаас байнгын хорооныхон нэг харчхаач. Ер нь бол аймгийн Засаг дарга энэ жорлонгийн асуудалд бол онцгой анхаарч орж ирэх ёстой. Энэ чинь одоо ингээд Засгийн газар, сайд нар, Их Хурлын гишүүд бүх шатандаа ингээд модон жорлон яриад боож үхчих гээд ингээд л ажиллаад байхад аймгийн дарга нар энд ирээд хэдэн сургууль цэцэрлэгт жорлон баривал барина биз гэсэн маягтай. Ингээд хүлээгээд хараад тэгээд аймагт нь юу явж байгааг мэдэхгүй байлаа шүү дээ. Энэ намар 2,3 ажлын хэсгүүдээр явсан. Өөрснөө очиж үзээгүй байгаа байхгүй юу газар дээр нь. Тэгэхээр аймгийн дарга нарыг энэ рүү ямар нэгэн байдлаар татаж оруулъя гэдэг агуулгаар орж ирсэн байна гэж үзэж байна.
 
Хоёрдугаарт энэ тогтоолын төслийн ерөнхий хоёр дээр байгаа хугацаагаа хэдүүлээ энийг эргэж харах уу? Эхний ээлжид 6 сарын 15-наар явцын мэдээллийг сонсоод хаврын чуулган явж байх юм чинь. Энэ сая энэ боловсролын яамнаас танилцуулсан энэ цаглавраар 12 сар хүртэл ажил явах нь байна. Тэгэхээр хоёр дахь буюу эцсийн шат оруулаад хагас жилийн тайланг 6 сарын 15-наар, энэ явцын бүтэн төслийн тайланг 22-23 оны Улсын Их Хурлын намрын чуулганы хугацаанд гэдэг ч юм уу. Тэгвэл яг хойтон өдийд бид нар бүтэн жилээр нь сонсчих боломжтой. Тэгэхгүй бол  яг ажил ид дундаа явж байхад тайлан нь сонсох болчих гээд байна л даа. Тэгэхээр ийм маягаар орж болох уу, үгүй юу? Манай энэ байнгын хорооныхон энэ дээр нэг үзээч гэсэн ийм хоёр санал байна. Баярлалаа.
 
Г.Дамдинням: Байнгын хорооны тогтоолын төсөлтэй холбогдуулан гишүүд үндсэндээ үг хэлчихлээ тээ? Тийм. Ер нь бол гишүүдийн саяын хэлж байгаа байдлаар редакцын засвар оруулаад тэгээд батлаад явчихъя. Тэгээд хугацааны хувьд бол Баатарбилэг гишүүний оруулж байгаа саяын санал бол зүйтэй сонсогдож байна. Явцын тайланг нь сонсоод, тэгээд дүгнэж ирэх жилийн өдийд дахиад нэг ярихаар ийм утгатайгаар тогтоолын төслөө баталъя гэж санал хураалт явуулъя. Тэгээд найруулгын хувьд хууль эрх зүйн хувьд гишүүдийн хэлсэн саналуудыг тусгаад тогтоолын төслийг баталъя гэсэн саналын томьёоллоор санал хураалт.

 
69.2 хувийн саналаар дэмжиж, Ганхуяг гишүүнийг дэмжсэнд оруулаарай. Тэгээд дэмжиж тогтоолын төсөл батлагдлаа. Өнөөдрийн хуралдааны хэлэлцэх асуудал дууссан тул өнөөдрийн хуралдаан өндөрлөснийг мэдэгдье. Байнгын хорооны гишүүддээ баярлалаа.
 
 
 
 
 
Дууны бичлэгээс буулгасан:
ХУРАЛДААНЫ ТЭМДЭГЛЭЛ
ХӨТЛӨХ АЛБАНЫ

